
ON GECƏ 

Namiq Babaxanov 

 

 

“And olsun on gecəyə!” 

Birinci gecə: “Böyük fürsət” 

 

Rəhman və Rəhim Allahın adıyla başlayıram, çünki ulu Nizaminin də dediyi kimi 

başlanğıc üçün Onun adından gözəl bir söz tapmaq mümkün deyil, Əvvəl və Axır, 

Zahir və Batin  Odur,  Qurani Kərim Allahı bizə məhz  belə tanıtdırır. Allaha həmd 

və səna olsun ki, bizə böyük bir elm və maarif mənbəyi olan bu kitabı sonuncu 

elçisi Həzrəti Muhəmməd vasitəsiylə göndərmiş, bizim cəhalətdən agahlığa, 

zülmətdən aydınlığa çıxmağımıza yol göstərmişdir. Elə həmin kitabda Allahın and 

içdiyi çoxlu andlar içərisində “Fəcr” surəsinin ikinci ayəsində belə bir and var: 

“And olsun on gecəyə”. Əvvəla onu deyək ki, Allahın and içməsi bizə mövzunun 

əhəmiyyətini çatdırmaq məqsədiylədir və bizi daha da ciddi olmağa çağırır, bu 

səbəbdən çox əhəmiyyətli və dəyərli mövzunu, hətta bəzən bir neçə andla bizə 

çatdırır. Burda biz “Fəcr” surəsinin təfsiri haqqında deyil, konkret olaraq bu and 

içilən on gecəyə işarə etmək istəyirik və ehtimal olunan on gecələrdən biri 

haqqında söz açacağıq. 

Bu on gecənin hansı on gecə olduğu haqqında müxtəlif təfsir və şərhlər var, 

onlardan məşhuru zil-hiccə ayının ilk on gecəsinə, Həcc mərasimin gecələrinə aid 

olduğu bildirilir. Digər bir ehtimal Ramazan ayının son on gecəsinə, orucluğa aid 

edilir ki, həmin gecələrin biri ehtimal verilən Qədr gecəsidir. Başqa bir ehtimal isə 

Məhərrəm ayının ilk on gecəsinə, İmam Hüseyn müsibətinə işarə edir. Fikrimcə isə 

Allah bəşər tarixinin bütün önəmli və əhəmiyyətli on gecələrinə and içib və bu 

mənada hər ehtimal doğrudur, bu barədə rəvayətlər də mövcuddur. Sözsüzdür və 

heç şübhə yoxdur ki, Məhərrəmliyin ilk on günü də belə ongünlüklərdən biridir. 

Məhərrəm ayının on günlüyü də, Zil-hiccə və Ramazan ayında olduğu on 

günlüklər kimi Allaha yaxınlaşmaq üçün böyük fürsətdir, çünki Allaha 

yaxınlaşmaq yolunun yolçuları bu xüsusi zaman kəsiyində bir illik mənəvi səfəri 

on gündə yəni daha qısa zamanda və daha sürətlə gedə bilərlər. Məhz bu sifətə 

görə Allah bu ongecələrə and içir, beləki, bu gecələr adi gecələr deyil. 

Müqəddimə olaraq onu qeyd edək ki, insan müxtəlif yollarla Allaha yaxınlaşa və 

sonda nəhayət ona mənəvi anlamda çata bilər. Məsələn, təfəkkürlə, ibadətlə, yaxud 

bəlalarla və ya da başqa yollarla Allaha yaxınlaşmaq olar. Əlbəttə Allaha 

yaxınlaşmaq və daha sonra nəhayətdə ona çatmaq üçün ilk olaraq istək, daha sonra 



hərəkət zəruridir və bütün bunlar Onun göstərdiyi yollarla olmalıdır, insan hər 

ağlına ilk gələn yolla sözsüz ki, Allaha yaxınlaşa və çata bilməz. Bu yolları 

araşdıranda, hər yolun öz özəlliyinin olduğunu, müxtəlif təsirlərin baş verdiyini 

görürük. 

Allaha çatmağın bir yolu təfəkkür və düşüncə yoludur, bu məntiqi yoldur. Allah 

insanı düşünən varlıq olaraq yaradıb, insan bu yolla Allahı tanıya, tapa, yaxınlaşa 

və çata bilər. Bu yol insanın özündə və ətrafında olan ilahi dəlil və sübutlara diqqət 

edib düşünmək və təfəkkür etməklə  gedilən bir yoldur, bu  ən möhkəm yol olsa da 

təəssüf ki, yalnız düşünən və təfəkkür əhli olan insanlar bu yolla gedə bilir. Bu 

Allaha çatma yolu bütün insanların üzünə açıqdır, çünki Xaliqimiz məxluqatı 

içərisində yalnız insanı düşücə və ixtiyar sahibi kimi yaradıb, insanı digər 

varlıqlardan əzəmətli edən də elə bu iki xüsusiyyətidir. Amma çox təəssüf ki, bu 

yollardan: yaradanın olduğunu düşünmək, bu haqqda təfəkkür edib həqiqətə 

çatmaq və onu yolunu özünə həyat yolu seçməkdən faydalananlar çox deyil. 

Allaha ibadət və abidliklə çatmaq da mümkündür və bu yol daha rahat yol sayılır, 

bu yola dini ədəbiyyatda “şühudi yol” da deyilir. İnsan Quran, hədis, şəriət işığında 

bu yolla itaət və ibadətlə Allaha çata bilər. Abidliklə Allaha çatanlar tarixdə kifayət 

qədər olmuşdur və bu gün də var. Çox təəssüf ki, bu rahat yol əksəriyyətin getmək 

istədiyi yol olsada hamını mənzil başına çatdırmır, bu yol bəzi insanları 

özündənrazılığa,  özünübəyənməyə, özüylə qürurlanmağa aparıb çıxara bilir. Bu 

sifətlər şeytanın abid insanlara qarşı istifadə etdiyi əsas silahıdır. Əlbəttə nail 

olduğumuz hər uğurun Allahdan olduğunu unutmayıb daim yad edənlər belə 

mənəvi xəstəliklərə düçür olmur və şeytan vəsvəsinin qarşısında Allaha sığınaraq 

yoluna davam edir, nəticədə Allahına çatmış olur. İmam Əli Kufə məscidinin 

münacatında: “Movlam Sən Qüvvətli mən isə zəifəm, zəifə Səndən başqa kim 

kömək edər?! Mövlam Sən ehtiyacsız mən isə möhtacam, möhtacın ehtiyaclarını 

Səndən başqa kim ödəyər?!” deməklə əslində abid insanları belə vəsvəsələrdən 

qorumaq üçün bir yol göstərir. Yəni zərrə qədərdə olsun uğurlarımıza qürrələnmək 

abidi haqq yolda azdırar, çünki bütün kamal və yaxşılıqlar Allahdandır və Onun 

nemətləridir. Xeybər qapısını fəth edən Əlinin Allahala bu razi niyazi bütün 

uğurların Allahdan olmasına işarədir və bir ibrətnamədir. İrfan şairlərinin 

bənzətməsiylə desək: güzgü qarşısında duranda, güzgüdə görunən əsas və əsldir, 

güzgünün özünün fəxr etməsinin isə mənası yoxdur, güzgünün qabağında duran 

olmasa güzgüdə heç nə görünməz. Bu bir qədər dolayı bənzətmə olsa da irfan 

ədəbiyyatında buna rast gəlinir və özündən olmayan qüdrətlə iftixar edib 

qürrələnənlər burda bir güzgüyə, Tanrı nemətləri isə güzgünün qarşısında duran 

kimi işarələnir. Yəni bizdə olan qüdrət, qüvvət, istedad Allah tərəfindən nemət 

olaraq verilmişdir, bunlar olmasa insan baxılmayan bir güzgüdür. Bunun bariz 

nümunələrindən biri Xacə Rəbidir, əslində abidliyin zirvəsində duran bu şəxsin 

ibadət yoluyla Allaha çatması zənn olunsa da, onun Cəməl döyüşündə “nakisin” - 

əhd peymanını sındıranlarla döyüşmək istəməməsi amma qəlbində Əli sevgisiylə 



alışıb yandığını deməsi ibadət etdiyi halda böyük yanlışın içində olduğunun 

göstəricisidir. 

Allaha yaxınlaşmaq və nəhayətdə Ona mənəvi olaraq çatmaq üçün digər bir yol 

bəlalar, müsibətlər, çətinliklər təriqiylədir. Əlbəttə bu yolla Allaha yaxınlaşmaq və 

nəhayətdə çatmaqda da şeytanın vəsvəsəsi, nəfsi əmmarənin tilovuna düşmələr ola 

bilir. Məsələn ibadətilə qürurlanmaqdan da bətəri başımıza gələn bəlaların səbəbi 

olan öz günahlarımızı qəbul etməməkdir, yəni bəlalar günahlarımızın nəticəsidir, 

bəlalara səbəb günahlarımızdır. Əlbəttə bəlalarla bağlı bu səbəb - nəticə qanunu 

hamına aid olmasa da, biz bəlalarına günahlarının səbəb olanları nəzərdə tuturuq. 

Bəziləri bəlalarda öz günahlarını deyil, digərlərini, hətta  nəuzu billah bəzən Allahı 

günahlandırır. Bütün rəzilətin şeytana uyan nəfsimizdən, bütün kamalatın bizi 

yaradan Allahdan olduğu bir halda, bunun əksi qənaətinə gəlmək qorxuncdur. Yəni 

günahlar ucbatından olan çətinliklərimizə başqalarını hətta Allahı səbəb göstərmək 

dəhşətdir, bu ibadətə qürurlanmaqdan da daha pis yanlışdır. Bu dünyada hər 

hadisənin bir səbəbi var və bizim çətinliklərimizin səbəbu özümüzük, bizim 

günahlarımızdır. Biz isə günahlarımıza diqqət əvəzinə başqa birisini bu günaha 

səbəb göstərib özümüzün günahını bilərəkdən ya diqqətsizlikdən ört-basdır edirik. 

İmam Əlinin zamanında bir nəfər o Həzrətin yanına gələrkən yolda onu əqrəb 

sancdığını deyir və şikayət edir. İmam soruşur: “Necə oldu ki, belə hadisə başına 

gəldi”. Tərəf cavab verir: “Heç nə, elə başmağımı geyindim, orda əqrəb varmış və 

məni sancdı”. İmam buyurdu: “Bu işə mübtəla olmağının səbəbi başqadır, 

hadisədən bir az əvvəl elə bir məclisdə oturmuşdun ki, Peyğəmbər əshabı Salmanın 

qeybətini edirdilər və sən də qulaq asırdın, etiraz etmədin, məclisdən 

uzaqlaşmadın,  nəhayətdə səbəb olaraq bu bəlaya düçar oldun”. 

Bu aləmdə həmişə nələrsə olur və hadisələr bir-birinə bizim əməllərimizə bağlıdır, 

heç nə boş yerə baş vermir. Tanınmış alimlərdən Ustad Həqşenas nəql edir ki, 

həmişə evinə tez, vaxtı-vaxtında gedən tanıdığım çox mömin bir şəxs günlərin 

birində evə xəbər eləmədən həmişəki vaxtından çox gec qayıdır, ailəsi narahatlıq 

keçirir, evdəkilərin gözü yolda qalır, evə gələndən sonra da evdəkilərdən üzr 

istəməyi, gecikmə səbəbini qeyd etməyi lazım bilmir. Nəticədə bu hadisədən sonra 

uzun müddət göz ağrısına düçar olur, özüdə bilir ki, bu göz ağrısının səbəbi 

əzizlərinin gözünü yolda qoymasıdır,  o özü elə bunu  etiraf edərmiş:  “Əzizlərimin 

gözünü yolda qoydum gözağrısına düçar oldum”. Əlbəttə bu hadisələr hər kəsin 

başına eynisiylə gəlməyə bilər və adətən düşünən və hadisələrdən ibrət alan 

insanları Allah belə hadislərin nəticəsindən agah edər. Allahın əl üzdüklərinə belə 

hikmətli hadisələr, yəni islah olmasına səbəb olan çətinliklər üz vermir. Allah islah 

olması və tərəqqi etməsinə çalışan insanları belə hikmətlərdən agah edər. 

Xülasə desək, bəlalar, müsibətlər, çətinliklərlə Allaha yaxınlaşmaq və islah olmaq 

ən azından insana qürur gətirmir, tam əksinə həqiqi mömin sifətlərindən olan qəlbi 

sınıqlığı gətirir ki, bu hal bəlalarda dərhal hasil olunur, insan Allaha tərəf yönəlir. 



Bəlalar “mənəm-mənəm” iddiası ilə deyil, “imdad-imdad” qəlbi və ruhani çağırışı 

ilə müşayət olunur və davam edir. Bəla, çətinlik və müsibətlərin bir fəlsəfəsi də elə 

budur, yoxsa Allah rahat bir dünya həyatı bizə bəxş edə bilərdi. İmam Sadiq 

buyurur: “Əgər bu üç bəla olmasaydı heç kəs dünyada Allaha boyun əyməzdi - 

yəni itaətə gəlməz, səcdə qılmazdı; yoxsulluq, xəstəlik, ölüm. Özümüzdə 

düşünəndə bu gerçəyi dərk edə bilirik, doğurdanda dünyada bu üç müsibət 

olmasaydı, insanlar daha nələr etməzdi?! Hələ bunlar var ikən gün-bəgün ağla 

gəlməyən günahlar ortaya çıxır, əslində bəlaların çoxalması da bununla əlaqədar 

ola bilər, İmam Sadiq buyurur: “Yeni günahlar, yeni bəlalar gətirər”. 

Bir gün Peyğəmbərin əshablarından olan Salman xəstələnmişdi və Rəsuli Əkrəm 

onun ziyarətinə getdi və buyurdu: “Ey Salman, bu xəstəliklə Allah sənə üç 

xüsusiyyət verir; Allaha yaxın olursan, duaların qəbul olur, günahların bağışlanır”. 

Rəvayətlərimizdə var ki, xəstə mələk misalındadır. Siz onu dua edin, o da sizi dua 

etsin, çünki mələklərin duası qəbuldur. 

Kamil irfan əhlindən olan  Noxudəki İsfahani İmam Rza hərəminə ziyarətə gələn  

xəstə zəvvarların razi-niyazini görüb sakitcə özü-özünə “xoş halınıza” deyir, 

baxmayaraq ki, astadan deyir xəstələrdən biri bunu eşidir və ustada etiraz edir: 

“Biz əziyyət çəkirik xəstəlikdən, siz isə bizə “xoş halınıza” deyirsiz?!”. Ustad 

Noxudəki İsfəhani cavab verir: “Mən sizin Allaha yönəlmənizə, xəstəlik səbəbiylə 

ilahi hüccətin İmam Rzanın qapısına gəlmənizə, bu ilahi bağlılığınıza, zövqlü razi-

niyazınıza nəzərən belə dedim ki, insan bəlkə də xəstələnməsə o ilahi bağlılığı bu 

həddə olmaz. Yoxsa xəstəlikdən əziyyət çəkdiyinizdən xəbərdaram amma, bu 

xəstəlik və əziyyət sizi sidq ilə Alllahın hüccətinin qapısına yönəldib, bununla da 

Allaha bağlayıb”. 

Bütün bəlalar, çətinliklər, müsibətlər insana kimliyini dərk etdirir, Yaradan 

qarşısında qəlbi sınır, amma mənəvi baxımdan yüksəldir, hətta bəla və müsibətin 

mənəvi faydası təkcə onu yaşayan şəxsə deyil, hətta onun ətrafına da müsbət 

mənəvi təsir göstərir, bu isə bəla və müsibətlərin Allah yanındakı əzəmətindən 

xəbər verir. İmam Sadiq buyurur: “Həzrət Yusif uşaqlıqdan düşüdüyü çətnliklərə, 

müsibət və bəlalara səbr, dua, Allaha sığınmaqla dözdü və o çətin illəri arxada 

qoydu, nəhayətdə  Allah da onu ucaltdı və hətta onun vasitəsiylə ümmətinə rəhm 

edib onları da ucaltdı, bütpərəstliyə arxa çevirib, təkallahlı olmağda onlara xüsusi 

yardım etdi, müsibəti Yusif çəkdi, faydasını ümməti də gördü”. 

Müsibətlərdən danışanda  tarixin ən böyük müsibətini yaşayan İmam Hüseyni yad 

etməmək mümkün deyil. Adəmdən bu günə və bu gündən Quyamətə qədər Aşura 

günündə Kərbəla çölündə baş verən hadisə qədər faciəli, dərdli olay baş verməyib 

və verməyəcək. Əgər Allah Yusifin müsibətilə ümməti üçün rəhmət süfrəsi 

açmışsa, İmam Hüseynin müsibəti üçün ümmət üçün nə rəhmət süfrələri açar?! 

Ona görə bəzi alimlər demişlər ki, məhərrəm ayının gəlişini ramazan ayının 

gəlişindən az gözləmirik. Çünki hər ikisi rəhmətdir, biri son 10 günündə,  digəri ilk 



10 günündə, əlbəttə bu rəhmət ongünlüyünə zil-hiccənin ilk ongünülüyüdə sözsüz 

ki, aiddir. 

İmam Hüseyn, o müsibətə görə Allah İslam ümməti üçün açdığı geniş bir rəhmət 

qapısıdır. Müsibətinin misilsiz olduğuna görə. İmam Baqir Aşura ziyarətində 

buyurur: “Yerlərdə və göylərdə bundan böyük müsibət yoxdur.” Bu səbəbdən də 

bu günlər insanı daha tez və sürətlə Allaha tərəf aparır və Allaha yaxınlaşdırır. 

Allah yolçuluğuna gedənlər üçün bu böyük fürsətdir. 

İmam Hüseynin əza məclisləri də kamal və mənəviyyatın zirvəsidir, xüsusilə 

Məhərrəm ayının ilk on günündəki əzadarlıqlar önəmli əhəmiyyətə malikdir. 

Əlbəttə ki, bu məclislərdə iştirak etmək, dini söhbətlərə qulaq asmaq, əzadalıq 

etməklə kamala çatmaq, Allaha daha tez yaxınlaşmaq üçün bir vasitədir. 

Alimlərdən birinin dediyi kimi, İmam Hüseyn bizi Allaha çatdırmaq, Allaha 

aparan yolu qoruyub saxlamaq üçün şəhadətə yetdi və bu ilahi missiyanın icrasını 

həyata keçirdi, biz də gərək Allaha yaxınlaşmaq yolunda bir vasitə olan bu 

əzadarlığdan faydalanaq və sırf hadisənin özündə, əzadarlıqda, mərsiyə, rövzə 

oxunmasında dayanıb qalmayaq. Vasitələrdə ilişib qalmaq, insanı əsldən 

saxlamamalıdır. Məhərrəmlikdə əsl İmam Hüseynin şəhadətiylə qoruduğu Allah 

yolu, Quran bilikləri, Peyğəmbər və Əhli-beyt kəlamları və bütövlükdə İslam 

dinidir. 

İmam Hüseynmüsibətinin digərlərinə faydasının, xilasediciliyinin və nicatverən 

olduğunun ən bariz nümunəsi tam düşmən və batil tərəfdə olan Hürr bin Yəzid 

Riyahidir ki, yarım gün ərzində elə Kərbəladaca şeytani yoldan uzaqlaşıb Rəhmani 

yolu tutur, tövbə edib, İmamın tərəfinə, haqq yoluna keçir. İmam Sadiq buyurur: 

“Qiyamət gününə qədər övliyalar belə Kərbəla şəhidlərinə salam verərkən 

ehtiramla əllərini sinələrinə qoyub xitab edəcəklər, həmin o Kərbəla şəhidlərindən 

biri də Hürrdür, cəhənnəmin dərinliklərindən Behiştin ən üstün məqamına çatan 

Hürr”. İmam Hüseynlə öz bağını möhkəm etməklə bu məqamlara çatmaq belə 

günlərdə həmişəkindən çox rahatdır. Amma bu yolu günahla getməklə Allahın 

hüccətinin inayətinə çatmaq olmaz və İmam Hüseynlə eyni yolu getmək olmaz. Bu 

yol günahdan uzaq olmaq istəyənləri günahdan uzaqlaşmağda əl tutar belə ki, 

həmin əli Behiştin zirvəsinə çatana qədər buraxmaz. 

 

 

 

 

 

 



“And olsun on gecəyə!” 

İkinci gecə: “İlahi rəng” 

 

İstənilən hadisəni dəqiq öyrənmək üçün mütləq səbəbkarın söylədiklərinə diqqət 

etmək lazımdır. Çünki hadisə məhz onun sözlərində ya aşkarlanır ya da gizlənir, 

düşüncə sahibləri gerçəyə burdan daha tez çata bilirlər. Məhərrəm ayında, Aşura 

günü Kərbəlada baş verən hadisəylə də maraqlananda ilk olaraq İmam Hüseynin 

kəlamları diqqəti çəkir. Təqribən Aşuraya qədər altı ay çəkən bu hərəkatda ilk 

gündən şəhid olana qədər söylədiyi kəlamlar İmam Hüseyni, onun niyyətini, 

ümumiyyətlə hərəkatını bizə tanıtdırır. 

“O kəslər ki, onlara müsibət gələndə: "Biz Allahınıq (Allahın bəndələriyik, 

canımız daxil hər nəyimiz varsa Allahdandır) və Ona tərəf qayıdacağıq (ölüm 

gəldiyi an mütləq bu dünyadakı nemətlərin hamısını burda qoyub ona tərəf 

dönəcəyik)!" deyirlər”. (Bəqərə - 156). Bu kəlamı İmam Hüseyn hələ Mədinədə 

olarkən, hicri qəməri təqvimiylə 60-ci il, rəcəb ayının son günlərində söyləyib. 

Adətən müsibətin sonunda söylənilən bir kəlamı, başlanğıcda deməklə hərəkatının 

yalnız ilahi rəngdə olduğunu bir daha Quran ayəsi vasitəsiylə çatdırır. 

Məhərrəmliyin ramazan və zil-hiccə ayları ilə müqayisə edənlər məhz 

məhərrəmlikdəki hadisənin ilahiliyini nəzərə alırlar, digər müqəddəs aylarda olan 

ilahi rəng bu ayda da var, bunu İmam Hüseyn Mədinədən Kərbəlaya qədər öz 

kəlamları ilə bizə yetirir. 

Məhz bu ilahi rəngə görə məhərrəmlik ən üstün zamanlardandır, Qurani Kərimin 

də dediyi kimi “İlahi rəngə boyanın (yəni işlərinizdə yalnız Allahı nəzərə alın, Ona 

xatir, ona yaxınlaşmaq məqsədiylə hərəkət edin), ilahi rəngdən yaxşı nə ola 

bilərki?!” (Bəqərə-138) Ona görə də bu ayda Allah insanlara xüsusi nemətlər verir, 

bu ayın ilk ongünlüyü ramazan və zil-hiccə aylarının ongünlüyü ilə bərabər tutulur. 

Əlbəttə hər ayın öz özəlliyi var, amma məhərrəm ayının da özünə məxsus mənəvi 

ab-havası sözsüzdür. Peyğəmbərimizdən olan hədisdə deyildiyi kimi “İmam 

Hüseynin şəhadəti möminlərin qəlbində heç vaxt soyumayan bir hərarətdir”. 

Həqiqətəndə məhərrəmlikdə həqiqi möminlər bunu hiss edərlər. İmam Rza 

buyurur: “Bzim haqqımızda olan məclislərdə iştirak edənlərin qəlbi (Qiyamət 

günü) bütün qəlblər ölən zaman ölməz”. İmam Sadiq bir əshabına belə buyurur: 

“Hüseynə göz yaşı axıdırsanmı?” Əshabı “bəli” deyə cavab verir. İmam əlavə edir 

“Hüseynə ağla, hər kim Hüseynə ağlasa rahat can verər”. 

İmam Hüseynə verilən bu məqamlar dinimizin əsaslarından qaynaqlanır, İslam 

maarifindən bəlli olduğu kimi hər zamanda Allahın hüccətləri olmuşlar, indi də var 

və Qiyamət gününə qədər olacaqlar. Allahın hüccətləri  dinimizin əsaslarından olan 

“nübüvvət”dən və onun davamı olan “imamət”dən qaynaqlanır.  Allah öz 

hüccətlərini bir lütf olaraq tanıtdırır, hətta onlara xatir digər bəndələrini əfv etdiyini 



bizə çatdırır. Onları Allah, bizimlə öz arasında Ona çatmaq üçün vasitə olaraq 

tanıtdır, dinin insanlara çatdırılması və qorunması onların öhdəsindədir. Biz Allaha 

vasitəylə yaxınlaşırıq və bunu Allah bizə öyrədir, necə ki, Quranda “Ey iman 

gətirənlər, Allahdan qorxun, Ona (yaxınlaşmaq üçün) vasitə axtarın” deyilir 

(Maidə-35), necə ki bu dünya həyatı elə əvvəldən sona qədər bütün sahələrdə 

vasitələrlə davam edir, vasitələrlə insan əslə çatır.  Dini anlamda Allah əsl, 

məxluqat vasitədir və Xaliqə tərəf aparır aparır, hətta bir kiçik yarpaq da belə, Ona 

çatmaq üçün vasitədir, çünki Onun qüdrətini xatırladır. Allahın bəndələri arasında 

haqq yolunda əsas, Allahın hüccətləridir, onlar olmasa biz Allahı və onun 

dediklərini neçə əldə edə bilərik ki?! Ramazan ayında, zil-hiccədə və məhərərəm 

ayında və əslində elə bütün zamanlarda bu belədir. Məsələn dünyanın hər yerində 

məhərrəmlikdə Əhlibeyt tərəfdarları Peyğəmbərimizin bəşər tarixində misli 

görünməyən müsibətinə məzlumiyyətinə əza saxlayır, bu məclisləri insanlar  təşkil 

edib, əzadar olsalar da mehvəriyyət Allahın hüccətindədir, yəni əslində məclis 

sahibi İmam Zamandır, günümüzün ilahi hüccəti.  

Bütün zamanlarda, hətta bütün aləmlər İmam Hüseynə əza saxlayır, məsələn 

öncəki peyğəmbərlərdən Həzrət Zəkəriyya peyğəmbərə Allah baş verəcək İmam 

Hüseyn müsibətin tanıtdıranda Zəkəriyya peyğəmbər üç gün nə çörək yeyir və nə 

su içir, gecələr oyaq qalıb ağlayır. Həttta baxmayaraq ki, oğlu Yəhyanın müsibəti 

ilə İmam Hüseyn müsibəti eyni halllanır və bənzərdir, amma yenə də İmam 

Hüseynə ağlayır, çünki tarixdə yerlərdə və göylərdə belə bir müsibət yalnız 

Hüseynin başına gəlib. İmam Rza deyir ki, atam İmam Musa Kazim məhərrəmlik 

daxil olandan gülməz və təbəssüm etməzdi. Qəm qüssəsi Aşuraya qədər getdikcə  

artardı və həmin gün çox pərişan olurdu. İmam Hüseyninn matəmi digər 

matəmlərlə fərqlənir və ona görə şəhadətindən on gün əvvəldən əzadarlıq başlanır. 

Biz İmam Hüseyn müsibətindən maarif olaraq xəbərdarıq, amma Allahın 

hüccətləri həm bilir və həm də bəsirət  gözüylə görürlər, bu baxımdan onlar daha 

çox təsirlənirlər, Kərbəla hadisəsini onları zehnlərində olduğu kimi canlanır. 

Dünyada bu hadisələr tamamlanır və tarixə keçir, bir ibrət olaraq, yaşayır və bizə 

yol göstərir, amma “lovhi məhfuz”da, qeyb elmində qalır və məsumlar bundan 

xəbərdardır. Odur ki onların əzadarlığı fərqlidir. İmam Zamanın İmam Hüseyn 

müsibətinə zikr etdiyi “Nahiyə” ziyarətində bunlardın bir miqdarı qeyd edilir, 

məsələn: “Sənə o qədər ağlayaram ki, gözümdən yaş bitib qan gələr  Hüseyn!” 

cümləsi buna bir nümunədir. 

Belə müsibətlərə və ümumiyyətlə bəlaya səbr edənləri Allah Quranda “onlar Rəbbi 

tərəfindən salam və rəhmətə yetişən kəslərdir və onlardır hidayət olunmuşlar!” 

deyə xatırlayır (Bəqərə-157) və bütün bunlar müsibətə səbr edənlərə verilən 

nemətlərdir. İmam Hüseyn müsibətində də belədir, əlbəttə ilk olaraq məsumlar, 

Allahın hüccətləri bu məqama çatırlar, onların ardınca isə əzadarlıqla bu müsibəti 

yad edərək səbr edib, əza saxlayanlara bu savablar çatır və bu yolla günahları 

bağışlanır, hətta yad edib qəmlənənlər belə bu mənəvi məqamlara nail olurlar. 



İmam Hüseynə ağlamaq, əzadalıq bu müsibətə səbr etmək anlamındadır, səbr 

edənlərin isə uca məqamını yuxarıdakı ayədən anlayırıq. 

Hədisi Qüdsiyə əsasən bir gün Musa peyğəmbər mərhəmət göstərərək Allahdan 

Şeytanın da bağışlanmasını istəyir. Allah cavab verir: “Ey Musa, Mən buna 

raziyam, amma getsin Adəmin qəbrinə səcdə etsin və Mən onu bağışlayım”. 

Şeytan Allahın hüccəti Adəmə səcdə etməkdən imtina etdiyi üçün, qovulmuşdu, 

tövbəsi Adəmin qəbrinə səcdə ilə tamalanardı ki, onu da etmədi və öz üsyançı 

yolunda qaldı. Yəni Şeytan Allahla öz arasında hüccətləri vasitə olaraq qəbul 

etmir, bu baxımdan Adəmin özü ya qəbrinin fərqi yoxdur, onun düşmənçiliyi 

Adəmin şəxsi ilə deyildi ki, Allahın təqdim etdiyi yol ilə idi. İnsan yaranışının ilk 

günündə bütün yaranmışlara Allahın “Adəmə səcdə edin!” əmri əslində ilahi 

hüccətlərin məqamını göstərir, yəni Allahın hüccətlərinə itaət etmədən Allaha itaət 

etmək olmaz. Allah məhz bu cür itaət istəyir, yəni itaətin yolu Allahın 

hüccətlərindən keçir. Bu yaranış aləminin itaət yolunu Allah bu cür təyin edib. 

Şeytanın tövbəsinin şərti də yenə Allahın hücccətinə beyətdən keçir, yəni məsələ 

Adəmin özü və ya qəbri deyil, Allaha itaətin yolunun hüccətlərinə itaətdən 

keçməsidir. Allah bununla bir yol göstərir, vasitəyə aid ayədə də elə buna işarə 

olunur. Allaha ümumiyyətlə vasitəsiz itaət mümkün deyil, çünki bu yaranış aləmi 

vasitələrlədir. Elm öyrənmək üçün dərs oxumalı, kitab mütaliə etməli, ustadlardan 

bəhrələnməliyik, xəstələnəndə təbib və loğmana, müalicəyə üz tutmalıyıyq, ruzi 

qazanmaq üçün çalışmalıyıq, zəhmət çəkməliyik, itaət etmək üçün də Allahın 

hüccətlərinin yoluyla getməliyik. 

İmam Hüseyn də Allahın hüccətlərindəndir, o da Allahın bəndələrinə bir lütfüdür. 

O yeganə ilahi hüccətdir ki, müsibəti yaranışın ən vahiməli və dəhşətli müsibətidir. 

Bu baxımdan əzadarlıqları əzəmətlidir, çünki əzası olan şəxs Allahın hüccətidir. 

Bu əzadarlıqlar müşkülləri həll edər, yoldan azmışları yoluna döndərər, qəlbi 

xəstlikləri səbəbbiylə günaha əl atanların günahı  bu vasitəylə bağışlanar. İmam 

Hüseyn əzadarlığı vasitəsiylə təkcə günah bağışlanmır, insanın qəlbindən 

günahların kökü də silinər, səbələri aradan qalxar. Hətta bu əzadarlıqda ağlamayıb 

sadəcə İmam Hüseyn müsibətini eşitməklə qəmli olanlar da bu məqamlara nail 

olur. Xüsusilə bu ongünlükdə İmam Hüseynə bir qətrə göz yaşı tökən, qəmlənən 

insanlar böyük mənəvi feyzə çatarlar. Bu İmam Hüseynin Allah yanında olan 

məqamına xatırdir, bu səbəbdən bu ongünlük əhəmiyyətlidir, xüsusi 

zamanlardandır. 

Ramazan,  zil-hiccə, məhərrəm aylarının ongünlüyündən əlavə də belə xüsusi 

zamanlar, günlər, gecələr hətta lap qısa zaman kəsimləri də var ki, onlar da dinimiz 

tərəfindən bizə tanıtdırılıblar. Məsələn Günəş batan çağı kimi, necə ki Peyğəmbər 

Əkrəm Fatimeyi Zəhraya öyrətmişdi: “Sənə elə bir vaxt deyim ki, o vaxt bütün 

dualar qəbuldur - Günəş batarkən hər nə istəsən Allah qəbul edər və istədiklərini 

sənə əta edər”. Fatimeyi Zəhra ömrünün sonuna qədər bu sözə riayət etdi. Hətta 



ömrünün axır günlərində belə xidmətçisinə tapşırırdı: “Mən yataqdan qalxa 

bilmirəm, sən Günəş qurub edən vaxtı mənə xəbər elə ki, dua edim.  

Yaxud başqa bir misal, “Xəsaisul-Hüseyniyyə” kitabının sahibi Şeyx Cəfər Şuştəri 

yazır: “Hər yerdə İmam Hüseyn xeyməsi qurulsa ora İmam Hüseynin qəbridir, 

Kərbəladır, hər qəlbdə İmam Hüseyn eşqi varsa ora İmam Hüseynin qəbridir, 

Kərbəladır, hər yerdə ziyarət Aşura oxunsa İmam Hüseyn qəbridir, Kərbəladır”. 

Yəni həmin anlarda Allah insana Kərbəlada olmağın savabını verir. 

Amma təəssüf ki, böyük məqam sahiblərinin böyük də düşmənləri, ağlagəlməz 

düşmənçilik edən rəqibləri olur, çünki Allahın hüccətlərini vasitə olaraq qəbul 

etməyənlər təkcə Şeytan deyildi.  İnsanları bu fəzilətdən məhrum halları da tarixdə 

az olmayıb, ilk İmam Hüseyn əzasıyla düşmənçilik edib, qadağa qoyan Həccac bin 

Yusif olub, Əməvi hökmdarı Əbdulməlik əl-Mərvanın ordu başçısı, qaniçənliyi və 

cəlladlığı ilə məşhur olan bir şəxs, yalnız belə bir qərar verə bilərdi. Sonradan 

İmam Hüseyn əzadarlığını zaman-zaman çox qadağan ediblər, amma dərk 

etməyiblər ki, 72 nəfərlə onminlik orduya qalib gələnin əzasını qadağan etdikcə 

daha da çox qəlblərdə yer alır. Yezid, Bin Ziyad, Ömər Səəd,  Şümr də elə zən etdi 

ki, İmam Hüseyn və tərəfdəarlarını Kərbəlada qətlə yetirməkllə iş bitdi, məqsədə 

çatdılar və hərəkat dayandı. Amma heç ağıllarına belə gəlmədi ki, hərəkat hələ 

bundan sonra daha da qüvvətlənəcək və çox əsrlər davam edəcək, ta ki, İmam 

Zamanın ədalət quruluşuna qədər uzanacaq çünki bu Haqqın səsidir, dinin 

qoruyucusu, səadət yolunun açarıdır. Əzadalıqlar davamlı olub, zaman- zaman 

qadağalarda olsa, amma bu məclislər dayanmayıb və davam edib.Ustad Hairi 

Yəzdi  zamanında əzadarlığ qadağan olunanda çox narahat olur, qanı qaralır, 

dostlarından biri onun pərişan halını görür və təsəlli verərək deyir ki, Şeyx axı bu 

qədər narahat olmağın bizi də narahat edir, əzadarlıq vacib deyil, müsətəhəbbidir, 

qoymurlarsa bu il belə keçinərik, inşaəllah gələcək illərdə yenə güclü şəkildə 

davam edərik və belə basqılarla əzadalığa təsir göstərmək olmaz. Ustad Hairi deyir 

doğrudur ki, əzadalıq məclisləri müsətəhəbbidir, amma yüzlərlə vacibi həmin 

müstəhəbbi qoruyandır, mən bu baxımdan narahat oluram ki, niyə belə əməl 

qadağan olunsun. 

Seyyid Səmədaqa Xonsari namaza başlamamışdan öncə “Əssalamu Əleykə ya Əba 

Əbdillah” deyib sonra azana başlayarmış. Ətrafı soruşur ki, axı bu namazdır niyə 

İmam Hüseynə salamla başlayırsan? Cavab verərmiş: “Bilirəm ki bu namazdı, 

amma bu namazın bizə Peyğəmbər zamanında olduğu kimi qalmasına görə də biz 

İmam Hüseynə borcluyuq”. 

Seyyid Fateminya Ümrə ziyarətində olarkən Mədinə şəhərində ziyarətdə dostları 

soruşur ki, burda hansi zikri deyək? Ustad deyir: “İlk ağlıma gələn “Əssəlamu 

Əleykə Ya Əba Əbdəllah” oldu, çünki bu Həcc və Ümrəyə görə də biz İmam 

Hüseynə borcluyuq, bunları öz qanı ilə qoruyub saxlayıb”. Xülasə bu əzadarlıqlar 

bizim üçün ilahi bir lütf və nemətdir, necə ki peyğəmbərlər və imamlar özləri bir 



lütf və nemətdirlər. Kərbəla hadisəsi sadəcə tarix deyil, tarixin fövqündə duran bir 

hadisədir, ondan öncə də, sonra da yaddaşlarda olan tarixdir. Necə ki, İmam Əli  

vaxtıyla Kərbəla hadisəsini yad edib, belə ki, tarixi qaynaqlara görə Süffeyn 

savaşından qayıdarkən İmam Əlinin qoşunu Neynəvaya - Kərbəlaya çatır, bu boş 

quraqlıq səhradan keçəndə Həzrət atını saxlayır, yerə enib bir ovuc torpaq götürüb 

üzünə sürtür və deyir: “Bura o yerdir ki, bir qrup həqiqət aşiqi atdan düşər, xeymə 

qurar, mübarizə aparar və şəhid olarlar”. Əshab o zaman İmamın nə dediyini tam 

anlamadı, amma hadisə baş verəndən təqribən 20 il sonra Kərbəla müsibətinin 

xəbəri yayılanda, o zamana qədər sağ qalan əshab və bu əhvalatı eşidənlər hamı 

bildi ki, o vaxt İmam Əli kimə ağlalayırdı. 

 

 

 

 

 

 

 

 

 

 

 

 

 

 

 

 

 

 

 

 

 



 “And olsun on gecəyə!” 

Üçüncü gecə: “Sevdiklərini qorumaq” 

 

Dini qaynaqlardan məlum olur ki, Allahın sevdiy sifətlərdən və möminin 

əlamətlərindən biri sevdiklərini qorumaqdır, yəni qeyrətli olmaq. Qeyrət ilahi 

sifətlərdəndir necə ki, İmam Sadiqdən olan hədisdə deyilir: “Allah qeyrət sahibidir 

və bütün qeyrətliləri sevir, Onun qeyrətli olmasındandır ki, aşkarda və gizlində 

bütün pis əməlləri haram edib”. Allah yaratdıqlarını sevir və onları qoruyandır. 

Məhz buna görə həm aşkarda və həm də gizlində bütün pis əməlləri haram edib ki, 

sevdiyi varlıqlarını qorusun, pis əməllər məxluqata həm maddi, ən əsası həm də 

böyük  mənəvi ziyan verir, şəriətdə bu pis əməllərə günah deyilir. Allah 

bəndələrini günahlardan uzaq olmağa çağırır, bu çağırışın kökündı isə bəndələrinə 

olan sevgisi və onları qorumaq  durur. Bu bizim - adi insanların işlətdiyi “qeyrət” 

sözünə yaxın olsa da, daha geniş mənalıdır, təbii ki, bizim də dərk etdiyimiz qeyrət 

elə burdan götürülüb, amma əsl qeyrət təkcə ailə məsələlərinə aid deyil, qeyd 

etdiyimiz qeyrət daha geniş anlamdadır. Sevdiklərini qorumaq üçün ilk olaraq 

sevgi və məhəbbət olmalıdır daha sonra mühafizə və qorumaq. Lap dəqiq desək ilk 

olaraq sevginin nə olduğunu bilməli, onun aid olduğu əhatə dairəsini tanımaq 

gərəkdir ki, bu sevginin istiqaməti və yönümü bəlli olsun, məhz ondan sonra 

sevdikləri qorumaq mərhələsi gəlir. Xülasə “qeyrət” sevdiklərini qorumaq və 

onlara qarşı laqeyd olmamaqdır, bu bir ilahi sifətdir və Allah bəndələrində də bu 

sifətin olmasını istəyir, başqa sözlə möminin əlamətidir. 

Tarixə görə Peyğəmbər zamanında bir neçə döyüş əsirinin mövzusu araşdırılır və 

şəriət qaydasına görə döyüş əsnasında törətdikləri cinayətə görə edam qərarı 

çıxarılır. Bu arada vəhy mələyi olan Cəbrayıl nazil olur və deyir: “Ey Allahın elçisi 

bunlardan birini öldürməyin və bu Allahın istəyidir, çünki onda beş xasiyyət var ki, 

Allah bu xasiyyətləri sevir; səxavət, şücaət, sədaqət, xoşəxlaq və qeyrət”. O əsir 

öldürülmədiyini biləndə Peyğəmbərdən səbəbini soruşur və cavabını alandan sonra 

bunların gerçək olduğunu iqrar edərək, İslam dinini qəbul edir. Müşrik olsa da bu 

beş xasiyyyət onda cəm olmuşdu və bu yolla hidayət oldu.  

Rəvayətə görə isə qədim zamanlarda bir qövmə Allah əzab nazil etmək üçün iki 

mələyi vəzifələndirir. Mələklər Allahın əmri ilə əzab üçün həmin qövmə yetişəndə 

bu qövmin bir fərdinin ibadət halında olduğunu görürlər və əzabın bu şəxsin ibadət 

halında olduğu zaman ya sonra və ya ümumiyyətlə bu qövmin onunla birgə əzaba 

düçar olub – olmayacağı haqqında Allahdan soruşurlar və Allah cavab verir: “Bu 

əzaba o da düçar olacaq, çünki bu elə bir ibadət əhlidir ki, bir dəfə mənə görə heç 

bir haqsızlığa etiraz etmədi, haqqa görə qəzəblənmədi, sevdiklərini qorumadı – 

qeyrət göstərmədi və laqeyd qaldı”. 



İslam maariflərdə qeyd olunduğu kimi qeyrət; paklıq, iffət, namus və həya qeyrəti; 

milli, vətən, torpaq, xalq, millət qeyrəti; din, Quran, Peyğəmbər, İslam qeyrəti kimi 

təfsir olunur. Bu izaha əsasən bu qisimlərə aid olanlar bizim sevdiklərimiz, 

əzizlərimizdir və onlara qarşı laqeyd qalmaq olmaz, onları sevmək və qorumaq 

lazımdır. 

İnsan ailəsini, ata-anasını, əhli əyalını, övladlarını sevməli və qorumalıdır, laqeyd 

qalmamalıdır. Hətta digərinin ailəsi və namusunu da qorumaq zərurətdir və 

qeyrətdəndir. İmam Əli xilafəti zamanında uzaq bir şəhərdə bir yəhudi qadına olan 

təcavüzə etiraz edib buyurdu ki, əgər ordakı müsəlmanlardan biri o yəhudi qadını 

müdafiə edib, hətta bu yolda ölsəydi, mən onun yanında durardım, onu dünya və 

axirət dəstəkləyərdim. Peyğəmbərin zamanında bir nəfər fasiq müsəlman qapının 

kiçik dəliyindən Həzrətin evinə baxırdı və Peyğəmbərimiz xəbər tutan kimi silahı 

götürüb onu tutmağa cəhd etdi, ardınca qaçdı, tuta bilmədi, ailəsini qorudu. İmam 

Əli buyurur: “İffət və həya qadınlar qədər elə kişilərə də vacibdir. Kişilər iffətli, 

qeyrətli, həyalı olmasa cəmiyyətdən qadın əxlaqsızlığı azalmaz”. 

Vətən, millət, xalq, torpaq bu bizim sevgimizlə əhatə olunası və qorunası 

dəyərlərimizdir. Peyğəmbərimiz “Vətəni sevmək imandandır” deməklə əslində bu 

məsələyə bir dəfəlik nöqtə qoymuşdur. Yəni mömin insanın imanının kamil 

olmasının şərti vətəninə olan sevgisidir. O Həzrət özü də vətən həsrətiylə alışıb 

yanan biri olmuşdur. Zamanında Ərəb yarımadasının böyüyüb boya-başa çatdığı 

Məkkə torpağını məcburən tərk edərkən geri dönüb, baxıb belə söyləyir: “Məkkə, 

Məkkə, Məkkə əgər məcbur olmasaydım səni bir an belə tərk etməzdim”. Odur ki 

bu məsələ tam aydın mövzulardan biridir, ailəmiz də, vətənimiz də müqəddəsdir, 

əzizdir və onları qorumaq bir insani vəzifəmiz olduğu kimi həm də ilahi 

borcumuzdur. Bu yolda ölmək dünyada şərəf, axirətdə məqam gətirər, şəhadət 

zirvəsi nəsibi olar. Bu dünyada ən şərəfli əməllərdən biri vətəninə, torpağına, 

millətinə, xalqına  xidmət etməkdir, heç şübhəsiz ki, bu elə dini də bir vəzifədir. 

Dini qeyrət də digər qeyrətlər qədər mühümdür, Quran, din, peyğəmbərlər, 

imamlar, ümmət, şəriət, ilahi hökmlər, insanların haqqı və hüquqları da sevilməli 

və qorunmalıdır. Əlbəttə bütün hallarda ifrata varmaq olmaz, istənilən halda 

həddən artıq, yəni ifrat və həddən az, yəni təfrit və laqeydlik yolverilməzdir, yenə 

qızıl qayda İmam Cəfər Sadiq deyən orta həddir - “əmrun beynəl əmrəyn”dir. 

İmam Əli oğlu İmam Həsən Müctəbaya vəsiyyətində buyurur: “Yersiz qeyrətdən 

çəkin ...”. 

Dini qeyrət də həssas məsələdir, İslam peyğəmbəri bəzən dini mülayimliklə, bəzən 

qətiyyətlə qoruyurdu. Peyğəmbərin başına hər gün kül tökən şəxs bir gün 

olmayanda və xəstə olduğunu biləndə ondan nigaran qaldı, evinə getdi, onu ziyarət 

etdi, Məkkənin fəthindən sonra evindən çıxmayan müşrikləri belə cəmiyyət içinə 

dəvət etdi, müharibə əsirlərini 10 savadsız müsəlmana yazıb-oxumaq öyrətmək 

müqabilində azad etdi.  Onun sevdiyi dini qoruma yollarından biri bu idi, dinin 



mərhəmətini göstərməklə, düşmənlərini dindən qorxmamağa çağırmaqla, dinin 

təhlükə olmadığını göstərməklə əslində dini bu yolla qoruyurdu. Amma bəzən də 

dini məhv etmək istəyən və anlaqsız əli qanlı cəlladlarla vuruşurdu, namazsız 

İslam dinini qəbul etmək istəyən güclü bir qəbilənin istəyini rədd edirdi. İmam Əli 

də bu cür idi, Fatimeyi Zəhranın müsibətinə və övladı Möhsininin siqt olmasına 

Allaha görə, dinin qorunması üçün səbr etdi. Amma Nehrəvanda Əbdullah bin 

Xəbbazın özünü, hamilə qadınını bətnindəki körpəsiylə öldürən xəvaricə xəbəri 

eşitdikdən sonra bir an belə möhlət vermədi, səbr etmədi. Bunlar dəqiq araşdırlmalı 

məsələlərdir. 

Əslində İmam Həsən və İmam Hüseynin həyatı da belə misallarla doludur. İmam 

Həsən raşidi xəlifələrin beşincisi olduğu, dəfələrlə Müaviyəyə qarşı vuruşduğu və 

kəskin mövqe tutduğu halda, özü xəlifə olan zaman Müvaiyəylə döyüşə getməsiylə 

belə sonda Müaviyənin sülh sazişini qəbul etdi. Yəni Allah hüccətlərinin  işi 

Allahın dinini qorumaq və ümməti himayə etmək olduğu üçün onlar bütün 

mümükün variantlardan dinin qorunması üçün faydalanırdılar. İmam Hüseyn də 

Müaviyə xilafətdə olan zaman, İmam Həsənin Müaviyə tərəfindən şəhid  

edildiyindən on il onunla keçindi, dini və ümməti hifz elədi. Onlar üçün əsl 

sevdikləri dini qorumaq, ümməti himayə etmək idi. Dini qorumaq və ümməti 

himayə etmək deyəndə əsl din və sağlam ümmətdən söhbət gedir və illah 

Müaviyənin, Yezidin hətta bütün Əməvilərin təqribən 100 illik hakimiyyəti 

dönəmində zahirdə din də var idi, ümmət də. Məscidlər açıq, cümə namazları 

yerində, azan oxunur, fəthlər davam edir, Həcc icra olunur, dini vergilər toplanır, 

“Əşhədu ən la ilahə illəllah və əşhədu ənnə Muhəmmədən rəsulullah” kəlamları 

hamının dilindəydi. Bəs nə yox idi, imamlar niyə bu vəziyyətdə dinin olmadığını 

və ümmətin yanlış yolda olduğunu iddia edirdilər? Buna İmam Sadiq gözəl bir 

hədisində cavab verir, ondan soruşandaki Bəni Üməyyənin (Əməvilərin) 

hakimiyyəti niyə belə uzun çəkdi (Müaviyə hicri qəməri 18 di ildə qardaşı Yezid 

bin Əbu Sufyan öldürüləndən sonra Şamın valisi olduğundan ikinci Mərvanın 

Əbbasilər tərəfindən öldürülməsi - 99-cu hicri ilinə qədər, təqribən 81 il)? İmam 

Sadiq Cavab verdi: “Onlar İslamdan imanı insanlara çatdırdılar, ancaq  günahı 

söyləmədilər”. Əslində bu cümlədə bütün İslam dini bəyan olunub və Əməvilərin 

İslamı insanlara naqis çatdırıldığı bəlli olur. Necə ki, Quran bəzilərinə iman gətirib, 

bəzilərinə iman gətirməyənlərdən misal gətirərək neqativ hal kimi bunu 

dəyərləndirir. (İsra – 150). Tarixdən  də bəllidir ki, din tam olmayanda Allah bunu 

təhrif adlandırıb və yeni din göndərirdi. Çünki din tam olmayanda insan dinlə 

inkişaf edə bilmir, mənəvi tərəqqiyə nail olmur və elə yerindəcə qalır, baxmayaraq 

ki, namaz, oruc, Həcc, zəkat və sair rituallara əməl edir. Dində inkişaf və mənəvi 

tərəqqi isə dini göstərişlərin maneələri ilə birgə olanda, yəni onları dəf etməklə baş 

verir. Məsələn iman o zaman artır ki, insan günahlarla mübarizə aparır və nəfsi 

əmmarəsini, şeytanın vəsvəsələrini kənara vurub günahdan uzaq olduqca insan 

imanda irəliləyir və mənəvi tərəqqiyə nail olur. Yalnız rituallar ibarət olan quru 



dindarlıq və ya müasir dildə desək dini formalizm insanı Allaha çatdırmı, mənəvi 

baxımdan irəlilyişə səbəb olmur, yerindəcə durub qalır, günahlarla mübarizə 

aparmaması isə olan-qalan mənəviyyatı da aradan aparır. Qeyd etdiyimiz kimi 

qədim zamanlarda din bu hala gəlib çıxanda Allah bunu təhrif sayıb, yeni din 

göndərirdi, İslam sononcu səmavi din olduğundan Əməvilərin təqdim etdiyi bu 

İslamın böyük bir təhlükə olduğu bəlli olur, yəni insanları üçün açılan səadət qapısı 

bağlana  bilərdi. Müaviyyənin və bütün Əməvilərin hakimiyyəti dönəmində din 

belə bir deqradatsiyaya uğrayırdı, yəni təhrif olma ülə üz-bəüz idi, çünki dindar 

olanlar günahdan, nəfslərinin ardınca getməkdən, şeytannın vəsvəsəsinə 

uyumaqdan çəkinmirdilər, quru dindarlıq və zahiri rituallara kifayət edirdilər, elə 

bilirdilər ki, istədiyin günahı etmək olar çünki sonra namaz qılmaq və oruc tutmaq, 

Həccə getmək, zəkat verməklə bu ört-basdır olunur. Qeyd olunan ibadətlərin bu 

təsiri o insanlarda görünür ki, nəfsilə, şeytanla, günahla bir müabrizə həyatı 

yaşayırlar və İslamı həyat tərzi olaraq seçiblər nəinki cümə namazından-cümə 

namazına, həccdən-həccə və sairdə Allahı yad edələr. İmam Hüseyn bu vəziyyətə 

nəzərən qiyam etdi və dedi ki, mən dini və ümməti islah etmək üçün qiyam edirəm, 

çünki belə vəziyyət davam etsə din tam aradan  gedər, ümmət yolundan azar və 

artıq geriyə dönüşü olmayan bit yola girər. Yezid fərdi xarakterinə əsasən belə şəxs 

deyildi ki, onun xilafəti zamanında qiyamsız bu islahatı həyata keçirmək mümkün 

olsun. İmam Hüseyn buna görə dini, namazı, Həcci, zəkatı qiyamıyla qorumuş 

oldu, o Əməvi İslamını Muhəmmədi İslamı olmadığını bəyan etdi. O öz qətli ilə 

bəlli etdi ki, həqiqi İslam tərəfdarları namaz qılıb, oruc tutub, zəkat verib Həccə 

getməsindən asılı olmayaraq, Peyğəmbər ailəsinin üzvünü, Allahın hüccətini, 

müsəlmanların şərəfli bir insan kimi tanıdığını heç bir döyüş qaydalarına sığmayan 

bir şəkildə qətlə yetirməz. Əslində din - İslam Peyğəmbəri, İmam Əli, İmam 

Həsənin rəftarı idi ki, adi həyatda da, döyüşdə də, dosta qarşı da, düşmənə qarşı da 

eyni İslam rəftarını göstərirdi. 

Xülasə yuxarıda qeyd olunan və  bizə zidd görünən hər iki halda məsumlar 

tərəfindən dini qeyrət göstərilir və sevdiyi dini və ümməti qoruyur. Kərbəla dini 

qeyrətin təcəlla etdiyi elə bir məqam idi ki, bu dəfə dini qorumaq üçün canından, 

əzizlərindən, keçmək lazım idi, ta ki, din qorunsun, ümmət nicat tapsın. Hər 

məsum və İmam şəraitə uyğun bir cür dini qoruyublar İmam Əli üç raşidi 

xəlifəsinin məsləhətçisi olmaqla, İmam Həsən isə sülhlə dini Müaviyənin şərrindən 

qorudu, İmam Səccad dua maarifiylə, İmam Sadiq tədrislə, İmam Rza Abbasi 

xəlifəsinin vəli əhdi olmaqla, İmam Zaman qeybə çəkilməklə ... 

Əlbəttə şəxsi məsələlərdə güzəşt vacibdir, haqqdan da keçərlər amma dini, ictimai, 

vətən, torpaq, insanlıq və sair ictimai məsələlərdəbu sevdiklərini necə qorumaq 

olarsa o cür qoruyarlar, yəni burda güzəşt yoxdur. İmam Hüseynin zamanında isə 

dini olduğu kimi qorumaq və ümmətə hami olmağın başqa yolu qalmamışdı, 

Yezidin rəftarları bütün yollar qapatmışdı. Ya İmam Hüseynin qanı axmalıqydı ya 

da din aradan gedəcək, ümmət azaçaqdı. Sözsüz ki, Hüseyn insanların yeganə 



səadət yolu olan İslamı və bu yolla getmək istəyənləri qorumaq üçün nəinki təkcə 

özünün hətta yaxınlarının, əzizlərinin şəhadətə yetməsi, bacıları, həyat yoldaşı, 

övladlarının  əsir düşməsinə və özünün bəşər tarixində misli görünməyən bir 

qətliamla qarşılaşmasına razı oldu. 

Burda bir məsələ daha var o da digər sevdikləri olan ailəsindən, əzizlərindən bir 

digər sevdiyi amma ən vacib və əsas sevdiyin yolunda keçməsidir. Əslində vətən, 

torpaq, xalq, din, dəyərlər yolunda şəhadətə çatanların hamısı əzizlərindən, onlarla 

xoş həyat keçirməkdən məhrum olurlar, başqsa sözlə sevdiklərindən keçirlər ki, 

digər sevdiklərini qorusunlar. Quranın bir ayəsi də buna işarədir: “Sevdiklərinizdən 

(haqq yolunda) keçməyənəcək, haqqa çatmazsız ...”  (Ali İmran- 92) 

Fikrimcə bu ayə şəhidlərə aid olan ən önımli ayədir, çünki hər bir sevdiyi dəyərlər 

- vətən, torpaq, xalq, din, insanlıq yolunda canından  əlavə digər sevdiklərindən də 

keçir, onlarla birgə yaşamaq, onlarla həyat sürmək, övlad toyu görmək,  

valideynlərinin xidmətində durmaq və ailəsini qorumaqdan keçir, çünki o daha 

ülvü bir hədəf yolundadır. Vətənimiz Azərbaycanın erməni işğalında olan 

torpaqlarımızın, Qarabağımızın azadlığı yolunda fədakarlıq göstərənlər, şəhid olan 

əziz  vətən oğulları, qazi qardaşlarımız da bu yolu seçdi və ən böyük zirvəyə 

ucaldılar. Allah rəhmət eləsin. 

 

 

 

 

 

 

 

 

 

 

 

 

 

 

 



 “And olsun on gecəyə!” 

Dördüncü gecə: “Sevgi eşqə çeviriləndə” 

 

Bu dünyada insanlarla bağlı hətta belə demək olar ki, bütün maddi varlıqlarla bağlı 

baş verənlər iki səbəblə həyata keçir və ya belə deyək ki, bu iki səbəb biri digərini  

tamamlamayanda baş vermir,  bu Allahın qüdrəti ilə yaranmış maddi aləmə verdiyi 

özəllik və xasiyyətdir. Bu iki tərəfin biri maddi yəni məxluqata aid olsa da digəri 

mənəvi yəni Xaliqə aiddir. Baxmayaraq ki, bütün işləri həll edən və ya etməyən 

Allahdır və hər iki tərəf də Ona bağlıdır, amma nəhayətdə Allah bizi hər ikisi ilə 

birgə faydalanan görmək istəyir və adətən maddi yaranış aləmi bu cürdür. 

Daha dəqiq məlumat əldə etmək üçün öz həyatımızdan misallar gətirə bilərik, 

məsələn bir xəstənin sağalması üçün, həm həkimə getməsi və müalicə alıb, 

dərmanlardan faydalanması zərurəti var, həm də digər təfərdən mənəvi olaraq dua 

edib Allahdan sağalmasını, şəfa tapmasını istəməsi gərəkdir. Əlbəttə istisna olaraq 

kəramət şəklində şəfa tapanlar da vardır. Amma qəbul edək ki, bu çox az saydadır, 

həyatda əsl bu deyil, xülasəsi istisnalardan danışmırıq. Məncə bunun səbəbi də elə 

yaranışla bağlıdır, yəni bu maddi aləmdə istisnalar hər zaman mövcud olsa da 

Alllahın qoyduğu qanun, yol hikmət əsasındadır və belədir  ki, həm müalicə alasan 

və həm dua edəsən, Yaradana təvəkkül edəsən və Allah duanı qəbul edib şəfa verir, 

amma şəfanı müalicə yolu ilə verir. Əslində duanı icabət edən, şəfanı verən və 

hətta müalicə də Allaha bağlıdır, insanlar məhz Allahın verdiyi ağıl, qüvvət, 

qüdrət, seçim və yaxşı işlərə təkan verməsilə bütün tibb sahəsi yaranıb və dirçəlib. 

Zatən bu dünyada hər nə yaxşılıq və kamal varsa Allahdandır və tibbin uğurları da 

sözsüz ki, Allahdandır. Odur ki, məsələnin bu tərəfi aydındır. Sadəcə Allahın 

görmək istədiyi maddi aləmlə mənəvi aləmi bir yerdə addımlamasıdır. 

Qədim zamanlarda peyğəmbərlərdən biri xəstələnsə də təbibə, loğmana müraciət 

etmir və yalnız dua edib Allahdan gözləyir, amma xəstəliyi sağalmır. Nəhayətdə 

ilham yoluyla Allaha dialoq qurur və deyir: “İlahi mən xəstələnmişəm və Səndən 

sağalmağımı istəyirəm, lakin sağalmıram”. Allah ona cavab verir: “Doğrudur ki, 

sən xəstələnmisən amma təbibə, loğmana müraciət etmirsən mən şəfamı müalicədə 

qoymuşam”. Peyğəmbər yenə deyir: “Axı sənə təvəkkül edib, mən dua etdim”. 

Allah buyurur: “Doğrudur, amma sən Mənə təvəkkül etməklə, Mənim Təvəkkül 

sifətimlə digər bir sifətim olan Hikmətimi zay edə bilməzsən, Mən yaranış aləmini 

hikmətlə idarə edirəm”. 

Bu məsələ dini maarifdə kifayət qədər yer alıb, dua edib Allaha təvəkküllə 

arxayınlaşmamaqdan ötəri, Allah bu əməllə bahəm səy və çalışmağımızı da istəyir 

və bunların tərkibinə nəisə verir. Məsələn İmam Əli zərbətlənən də onunçun oğlu 

İmam Həsən təbib çağırdı və İmam Əli etiraz etmədi, sadəcə qılınc zəhərli 

olduğundan loğmanların gücü çatmadı və müalicə fayda vermədi.  İmam Əli 



dünyadan köçənə qədər özündə olub və idarəçiliyini və danışığını tam özü həyata 

keçirib. Yaxud elə İmam Həsənin özü bu işə razı olmazdı təbii ki, amma o özü 

təbib gətirdi.  

Başqa məsələlər də bu cürdür, məsələn Allah insan canını ölüm mələyi Əzrail 

başda olmaqla ölüm mələkləri vasitəsiylə alır, əlbəttə bu sırf mənəvi məsələ olsa da 

və biz bunu sağ ikən tam dərk edə bilməsək də Allahın maddi varlılqlarla vasitəylə 

rəftar etməsinə dini  mənbələrdə gələn şübhəsiz bir sübutdur. 

Yaxud insanın ruzisini çalışmaqla verir, tənbəl adamın təbii ki, ruzisi olmur və ya 

Allaha bağlanmayan, tövbə etməyən, ruzini Allahdan bilməyən insan nə qədər 

çalışdsada faydası olmaz.  Əlbəttə burda Allahın cəhənnəmə qədər başı-başına 

buraxdığı günahkarları nəzərdə tutmuram, biz əsldən, yəni “necə olmalıdır”dan 

danışırıq. Biz həm çalışmalı və həm də dua etməliyik ki, Allah bizim 

ehtiyaclarımızı ödəsin, ruzini versin və ona bərəkət əta etsin.  Ruzi  bərəkət  

Allahdandır amma bizdən də çalışmaq və zəhmət istəyir, bunlarla bahəm, ruzi və 

bərəkət hasil olur. 

Yaxud başqa bir misal elmlə bağlıdır, insan dua və Allaha təvəkküllə alim olmur, 

mütləq oxumaq, ustaddan dərs almaq, mütaliə etmək və bu yolda çalışmaq lazımdır 

ki , Allah o elm nurunu ona nəsib eləsin. Xülasə bu məsələlərdə mübahisə yeri 

yoxdur, bura qədər misallar da mövzuya ciddi sübutlardır. 

Quranda maddi aləmlə mənəvi aləmin bir-birinə bağlılığ haqqında çoxlu misallar 

vardır. Məsələn “Hud” surəsi 52-ci ayədə Hud peyğəməmbər öz qövmünə -Ad 

qəbiləsinə belə söylədi: «Ey mənim qövmüm, Rəbbinizdən bağışlanmaq diləyin, 

sonra Ona tərəf qayıdın (tövbə edin) ki, sizə bollu bulud və yağış göndərsin, sizin 

(cismani və maddi) gücünüzə bir güc də artırsın və (Ondan) günahkar kimi üz 

çevirməyin». Yəni yağış neməti o zaman və elə indi də əkinçilik və ümumiyyətlə 

həyat üçün çox önəmli bir maddi nemətdir, onu Allah bağışlanandan sonra əta edir 

yəni bu nemət üçün tövbə etmək və Allaha tərəf qayıdmaq gərəkdir. Məsələn bu 

misalı əkinçilər daha yaxşı qəbul edirlər, çünki onlar yağışın necə böyük nemət 

olduğunu əyani hiss edirlər. 

Rəvayətlərə görə Allah qədim zamanlarda hansısa bir ümmətə bəla göndərmək 

istəyr və xəstəlik bəlası olduğu halda quraqlıq da bəla olaraq bu ümmətə 

enəcəkmiş. Cammat evlərinə sığınır və qapı-pəncərələirini bağlayırlar, amma bur-

birinin həyətindən gedib-gəlmək üçün, yolu açıq qoyurlar. Allah bu xasiyyətlərinə 

görə onlara rəhm edir və hər iki bəlanı onlardan uzaqlaşdırır. 

Xülasə olaraq bunu qeyd edək ki, bu dünya həyatında istədiyimizə nail olmaq üçün 

bir tərəf kifayət eləmir, gərək ikinci tərəf də olsun. Bəzən Allah bizə mənəvi tərəf 

olaraq nəsə əta etmək istəsədə bizdən gözlədiyi gerçəkləşmədiyi üçün o nemət 

haqqımızda əta olmur. Böyük din alimi Əllamə Təbatəbai Təbrizi deyir: “Bəzən 

Allah bəndəsinin Ona üz tutmasına görə illərlə imtahan edir ki, bəndəsi bu 



imtahanlardan nəticə çıxarıb, bəlanların və çətinliklərin səbəbinin özündə olduğunu 

dərk edib, başqalarını deyil, özünü qınayıb Allaha sığınsın və ürəkdən “Allah 

kömək et” kəlməsini dilə gətirsin”. Burda məsələ sözlərdə deyil, onu hamı deyir, 

əsas ürək, saf niyyət, səmimiyyət, bəlanın aradan qalxması üçün Allahdan 

başqasını görməməkdir. İmam Cəfər Sadiq bu mövzu ilə bağlı belə buyurur: 

“Özünüqınamaq (bəlalar, çətinlilər, duaların qəbul olmaması, ruzinin az olması və 

sair bu kimi bütün problemlərin səbəbini özündən, öz günahlarından bilmək) min 

illik ibadətdən üstündür.” Qurani Kərimdə elə bu prizmadan yuanaşaraq qeyd edir 

ki, Allah bəndələrinə zülm etmədiyini və bəndələr öz əllləriylə (əməlləriylə) 

bunlara yetişdiklərini bildirir. (Ali-İmran - 182)  

Ümumiyyətlə bu dünyada iki tərəfli və ya bir-birinə bağlı olan vəziyyətlər çoxdur, 

məsələn elə sevgi və ona uyğun əməl kimi. Sevgi tək olanda mənasız olur, onun 

yolunda addım atanda bu artıq gerçəyə çevrilir. Əslində Kərbəla hadisəsində də elə 

bu cür idi, yəni təkcə, Peyğəmbərə, İslama, Qurana, Əhlibeytə sevgi yetmədi və 

çox sevgilər elə ancaq sevgi olaraq ürəklərdə qaldı, çünki onlar ikinci tərəfi 

gerçəkləşdirə bilmədilər, bəziləri isə elə bu sevgiylə düşmənə çevrildilər. Kufə 

camaatının Hüseyn bin Əliyə sevgisini danmaq haqsızlıq olardı, onlar Hüseynə 

dəvət məktublarını da sevgi ilə yazmışdılar, sadəcə sevgilərinin arxasında dura 

bilmədilər, sevginin laziməsini gətirməyi bacarmadılar, onların bu sevgisi əməllə 

birləşmədiyi üçün yollarını azmaq da çətin olmadi, ta ki, sevdiklərini öz əlləriylə 

Kərbəlada qətlə yetirdilər. Tarixi mənbələrə görə İmam Hüseyni dünya malı 

müqabilində Yezid və Bin Ziyada satan Kufənin əyani-əşrəfi Aşura günü şəhərin 

Kərbəla istiqamətində olan kənarında ən hündür yerə qalxıb, “ya Hüseyn, va 

Hüseyn” deyə ağlayıb nalə çəkdilər, əslində onlar sevgilərini pula satdıqlarına görə 

ağlayırdılar, faydasız peşmançılığın göz yaşları idi, çünki Kufəyə qayıdıb sonra da 

elə zülmə tərəfdarlıqlarını davam elətdirdilər, ağlamaqsa artıq çox gec idi. Hüseynə 

olan sevgilərinin əməli tərəfini gətirmədiklərini sonradan dərk edib, tövbə və 

qiyam ilə ortaya atılan “Təvvabin” və ya hər  addımının düz olduğunu zənn edən 

siyasətçi Muxtar Səqəfi də tarixdə rəhmətlə yer alsalar da, Əhli-beytin razılığını 

əldə etsələr də eşq karvanında olmadılar, onlar Müslüm bin Əqil kimi Kərbəlada 

olmadan, Kufədə şəhid olub adını Aşura şəhidləri sırasına yazdıra bilmədilər. Bu 

əslində bir mənada Kərbəla, sevgisini əməldə göstərə bilməyənlərin müsibəti idi... 

Söylənilənlərə görə qədim zamanlarda bir gün məscidin həyətində cammat namazı 

qılındığı halda Məcnun namazqılanlara yaxın məsafə ilə yanlarından salam 

vermədən ötüb Leylinin məhəlləsinə sarı gedir. Qayıdarkən məscid əhli bayaq 

namazda olanda onun keçdiyini və salam vermədiyini qeyd edib onu 

saymamazlıqda ittiham edirlər və belə hala düşməsi üçün Leyliyə olan eşqini səbəb 

göstərərək məzəmmət edirlər. Məcnun cavablarında deyir: “Doğrudur Leylinin 

eşqi məni kor edib, ondan başqa heç kəsi gözüm görmür, Amma baxıram ki, siz 

Allah eşqində olanlar Allahdan başqasını görürsüz, hətta namazda belə burdan 

kimin keçdiyini müşahidə edə bilirsiz”. Mən dəqiq bilmirəm belə bir əhvalat baş 



verib ya  bu bir uydurma ibrətamiz lətifədir amma, istənilən halda mənalıdır. 

Nəzərə alsaq ki, Leyli və Məcnun əhvalatı İslamın ilk əsrinə təsadüf edib, hətta 

Qeys (Məcnun) İmam Həsənin nəvə-nəticələrindən biri olub və bu əhvalat o qədər 

geniş yayılıb ki, onlarla şairi bu gercək əhvalatı nəzmə çəkməyə sövq edib və 

tarixdə o zamanın ən məşhur hadisəsi haqqında kifayət qədər tarixlərdə qeydlər 

vardır, elə məcazi eşqdə olsa həqiqi aşiqlə saxta dindarlar arasında belə bir dialoq 

olması da mümkündür. Həyat belədir, bəzən yolunu azmış, dindən uzaqlar həqiqəti 

sonradan tapıb, dərk edib, sevgilərinin laziməsini gətirib eşqin zirvəsinə yüksələ 

bilirlər, lap elə Qeysin özü kimi. Amma saxta dindarlıq, yalançı sevgi ilə bir ömür 

yaşaıb Haqqdan uzaqlaşanlar bunu dərk edə bilmirlər. Məcnun rəvayətə görə sonda 

həqiqi Sevgilisinə, Allaha qovuşdu, Haqqı tapdı, amma saxta dindarlar bundan da 

məhrumdurlar, çünki onlar batil yolda olduqlarını belə bilmirlər, haqqı tapmaq 

üçün əvvəl onu tanımaq, sonra batil yolda olduğunu qəbul edib haqqın yanında yer 

almaq gərəkdır. 

Kərbəla şəhidləri arasında Aşurada şəhadətə yetən məsihi Bəhəb bin Əbdullah da 

var idi, o da yanlışlıqdaydı, amma qəlbində bir sevgi vardı, haqqa olan sevgisi, 

onun haqqı tanımasından və haqqa olan sevgisindən xəbərdar olar Hüseyn onu 

həqiqi sevgi yoluna çağırdı o da icabət etdi. 

Sevgi fədakarlıq istər, nə zaman, harada, necə olacağını kimsə bilməz, sevən bu 

fədakarlığa daim hazır olmalıdır. Sevgini eşqə çevirən o fədakarlıqdır. O 

fədakarlığı edə bilməyənlərin isə ya sevgiləri saxtadır ya da sevginin nə olduğunu 

hələ bilməyənlərdir. Bəzən fədakarlıq batildən Haqqa dönmədir, bəzən sevgi ilə 

dolu qəlbin fədakarlığı tövbəsidir, “mən” mehvərindən çıxıb, sevgisinin ardınca 

Allah mehvərli olmaq üçün hərəkət etməsidir. Özünün  “mən” mərkəzindən çıxıb, 

Allah mərkəzli olmaq üçün yalnız bir tövbə bəs edir. Biz sevgisi yolunda 

fədakarlıq etməyi bacarmayanların sonradan mütləq aqibəti xeyrı olmayacaqları 

qənaətində deyilik, sadəcə əgər ölənə qədər heç olmasa tövbə fədakarlığını etməsə 

onda doğurdan da çətin olar. 

Biz saxta dindarlığı, yalançı mənəvi eşqi, sevginin nə olduğunu bilməyənləri, 

sevgisinə əməli cavab verməyənləri ən bariz olaraq Kərbəlada görürürük. Əlbəttə 

Kərbəla əsl aşiqlərin də toplaşdığı bir meydandır. Sevgisinə cavab verə bilənlər 

Hüseyn ətrafına toplamışdı. 

Çox təəssüf ki,Teremmah bin Üdeyin Əhli-beyt sevgisinə heç kəs şübhə edə 

bilmədiyi bir halda, o da sevgiyə əməliylə cavab verə bilməyənlərdən oldu, ailə 

bağı həqiqi aşiqlik zirvəsinə çatmağına maneə törətdi. 

Əslində Ubeydullah bin Hurr Cəvfinin də Əhli-beyt məhəbbətinə şəkk etmək 

olmaz, belə olmasaydı İmam Hüseyn onun xeyməsinə gedib kömək istəməzdi. 

Sadəcə Kufədə tərəfdaarlarının qalmadığını və açıq-aşkar ölümə getdiklərini, onun 

özününsə ölümə hazır olmadığını, amma ən yaxşı atlardan olan atının və kəskin 



qılıncının İmama kömək olaraq verilməsini bildirdi. Onun da Əhli-beyt sevgisi 

bura qədər idi. 

Amma illərdir düşmən səfində olan və Əhli-beytə sevgisinin olduğunu 

bilmədiklərimiz Züheyr bin Qeyn  Bəcəli, Hürr bin Yəzid Riyahi Hüseynin eşq 

karvanında yer alır, çünki sevgiyə cavab vermə fürsəti hər an insan üçün yaranmır, 

onlar bu fürsəti yaxalaya bildilər. 

Sevgisinə layiq əməl göstərənlər, fədakarlıq edənlər, əhdinə vəfa olanlar, sözünə 

sadiq qalanlar onlar elə uca məqama çatırlar, bizim bildiyimiz qədəri budur ki,  

Peyğəmbərlər sırasına qovuşurlar, amma həqiqətdə çox böyük məqamlara 

ucalırlar, təəssüf dünya gözü, qulağı və hətta ağlı bunu dərk etmək olmur.  

 

 

 

 

 

 

 

 

 

 

 

 

 

 

 

 

 

 

 

 

 



 “And olsun on gecəyə!” 

Beşinci gecə: “Mərhəmət və ədalətin təcəllası” 

 

İslam barış, sülh, mehribanlıq, dostluq dinidir. Bu məsələ ən geniş şəkildə ayə və 

rəvayətlərimizdə öz əksini tapıb. Qurani Kərim həqiqi möminlərin hətta dindən 

uzaq cahillərin tənəsinə belə “salam” demək işarəsi verir (Furqan-63). Yəni Allah 

yolunda olanlar tərəfindən başqalarına xeyr gələr, ziyan gəlməz. İmam Əli Malik 

Əştərə məktubunda yazır: “İnsanlar ya sənin din qardaşındır,  ya da yaranışda sənin 

bənzərindir və buna görə insanlarla diqqətli davran”. 

Əlbəttə İslam dini şəxsi məsələlərdə yumşaqlıq, mehribanlıq və halallığa dəvət 

eləsə də ictimai və ümumi məsələlərdə ciddiyət göstərir. İslam dini şəxsi 

məsələlərdə ədalətdən də üstün mərhəmətə önəm verir, amma ictimai, ümumi, 

idarəçilik məsələlərində ədalətdən üstün heç nə tanımır. İslam dini insana tövsiyyə 

edir ki, hətta hər gecə yatarkən sənə qarşı haqsızlığ edənləri halal et, ictimai 

məsələlərdə isə zərrə qədər də keçəcək yoxdur, fərdi məsələlərdə insan mərhəmət 

göstərib öz haqqından keçə bilər, amma ictimai məsələlərdə digərlərinin, 

bütövlükdə cəmiyyətin haqqı var, ona görə də ədalət zərurətdir. Bunun ən bariz 

nümunəsi İslam Peyğəmbərinin və İmam Əlinin həyat tərzidir, hər ikisi İslamın ilk 

günündən məhz belə yadda qaldılar. Hər ikisi yüksək əxlaqa sahib idilər, şəxsi 

məsələlərdə mərhəmət, ictimai məsələlərdə isə ədalətlə davranırdılar. Mərhəmət 

əxlaqın, ədalət hüququn göstəricisidr. Şəxsi məsələlərdə mərhəmətə önəm vermək, 

ictimai məsələlərdə zərrə qədər də olsun ədalətdən qalmamaq. Peyğmbərimiz 

başına kül tökəni bağışlasa da, İslam və müsəlmanlara zülm edən əmisi Əbu 

Ləhəbi bağışlamırdı. İmam Əli yanlışlıqla ona hörmətsizlik edən qadını, əfv edib, 

hətta ona yardım etsə də, bir gün belə olsun Müaviyənin vali qalmasına razi 

olmadı. 

Peyğəmbərimiz İslamın ilk illərində Tohid, İslam, Quranla ən qatı mübarizə aparan 

Əbu Cəhl başda olmaqla Bəni Müğeyrə qəbiləsini əfv etməsə də elə onlar qədər 

Peyğəmbərlə şəxsi düşmənçilik edən Bəni Üməyyə qəbiləsini başda Əbu Süfyan 

olmaqla özlərini müsəlmanlıqda doğrultmalarından ötrü fürsət verdi, “tüləqa” 

(azad olunmuş) elan etdi. Çox təəssüf ki, onlar bu fürsətdən faydalanıb həqiqi 

müsəlman olmaq əvəzinə münafiqlik yolu tutdular, ümmət arasında fitnə saldılar 

və sonradan cinayətlərinin əli Kərbəlaya qədər uzandı. İmam Hüseyn Kərbəla 

yoluna azim olmamışdan öncə Bəni Üməyyənin nümayəndəsi Mərvan bin Həkəmə 

Peyğəmbərin bu mövzudakı söylədiyini xatırlatdı: “Cəddim Peyğəmbər 

buyurmuşdu ki, nə zaman Ali Əbusüfyanı minbərimdə görsəz onları ordan 

endirin”. İmam sözünə davam edərək buyurdu: “Müsəlmanlar Müaviyəni minbərdə 

görəndə onu ordan endirmədi, indi artıq ondan da pis olan Yezid müsəlmanlara 

müsəllət oldu”.” 



Xülasə şəxsi işlərdə mərhəmət, ümumi işlərdə ədalətdir dinin şüarı. Ailə, qonşu, 

qohum, yoldaş, dost, ümumiyyətlə bütün bu kimi şəxsi həyatımızı əhatə edən 

məsələlərdə mərhəmət ədalətdən qat-qat üstündür. Allah, ailəsiylə xoşrəftar 

olanlara, güzəşt edənlərə ağıla gəlməyəcək qədər yüksək mənəvi məqamlar verir. 

Bir gün tanınmış din xadimlərindən Şeyx Murtəza Zahid evə gec gedir və görür ki 

işıqlar sönüb və hamı yatıb. Havanın soyuq olmasına baxmayaraq qapını açmaları 

üçün evdəkiləri narahat etmir, əbasına bürünüb küçədə qapının arxasında oturub 

səhəri gözləyir. Az keçmiş xanımı gəlib qapını özü açır və Şeyxə onun qapı 

arxasında qaldığını ona yuxuda İmam Zaman tərəfindən əyan olduğunu bildirir. 

Ümumiyyətlə İslam da ailə məsələləri çox genişdir, məsələn biz “ağvalideyn” 

olmağın böyük günah olduğunu çox eşitmişik, dinimizdə “ağövlad” da var. 

Valideynə haqsızlıq etmək günah olduğu kimi övlada da haqsızlıq etmək günahdır, 

ər-arvad arasında qarşılıqlı ehtiram vacibdir, bütövlükdə ailə şəriətimizə görə 

cənnətə aparan yoldur, əslində ailə elə cənnətdir, o çənnəti haqsızlıqla, günahla 

pozanlar böyük ilahi əzaba məruz qalarlar. Mərhum arif Ayətullah Bəhaiddini 

deyr: “Hər kimi mənəvi məqama yüksələn gördümsə ata-anasının duası 

arxasıycaydı, hər kim səy etdi və bir məqama çatmadısa ata-anası ondan narazı 

qalanlardı”. Peyğəmbər buyurdu: “Ata-ananız Cənnət və Cəhənnəminizdir (yəni 

necə rəftar eləsəz elə də nəticə alacaqsınız)”. 

Amma məsələn xilafət məsələlərində, beytul-malda, insanların haqqlarında güzəşt 

yoxdur. İmam Əli Yəməndən zəkatları alıb, Məkkəyə tərəf - Peyğəmbərin vida 

Həccinə gedərkən, müsəlmanlardan bir qrup döyüşçünün beytül-maldan icazəsiz 

istifadə edib ehram geyinənlərlə sərt rəftar etdi, ehram paltarlarını soyundurub, 

onlara halal parçadan olan ehramlar verdi. Haqsız beytul-mala əl uzadanlar bundan 

çox narahat oldular, Məkkəyə çatanda Peyğəmbərə Əlidən şikayət etdilər, amma 

çox qısa və sərt cavab aldılar: “Əlidən əl çəkin, Əlinin qətiyyəti və sərt oması 

Allaha görədir. Bu həmin Əlidir ki, yetim görəndə dizləri əsir”. Bundan sonra 

qoşun tamamilə sakitləşdi və bu mövzu tam qapandı. 

Fatimeyi Zəhra tarixdə olan iki xütbəsindən birində - evində toplaşan qadınlara 

belə buyurur: “Əlidən nə eyb gördülər ki, haqqını qəsb elədilər?! Əli yalnız Allahın 

haqqı yolunda bir şir idi”. 

Övliya səviyyəsində olan İmam Əlinin xidmətçisi Qənbər bir dəfə şəri hökmün 

cəzasının icrası zamanı  cəzalıya səhvən üç taziyanə artıq vurur. İmam Əli bunu 

görür və çox narahat olur. Əmr edir ki, o artıq vurduğu üç taziyanə Qənbərə 

vurulsun. Hazır olanlar təəccüb içərisində İmam Əliyə üz tuturlar və Qənbərə qarşı 

bu hərəkəti etməməsini bildirdilər. Lakin Əlinin ədaləti ictimai məsələrdə güzəştsiz 

idi. 

Bir gün İmam Əlinin qızlarından biri bayram məclisinə getmək üçün beytül-

maldan əmanət boyunbağı götürüb yerinə girov olaraq adi qızıl qoymuşdu. İmam 



Əli əhvalatdan xəbər tutan kimi beytul-mal saxlanan yerə gəldi və xəzinədardan bu 

xəbərin doğru olub-olmadığını soruşdu. Xəzinədar İmam Əlinin qəzəbindən anladı 

ki, İmama əhvalatı tam çatdırmayıblar, odur ki, xəbəri təsdiq edən kimi əhvalatın 

ardını yəni İmamın qızının əvəz olaraq girov qoyduğunu da bildirdi və bunun 

normal hal olduğunu nəzərə çatdırdı. Yəni beytul-mal xəzinədarlığında belə hal 

iczəli idi. İmam Əli buyurdu: “Əgər əvəz olaraq girov qoymasaydı Bəni Haşimin 

əli kəsilən ilk qadını olacaqdı. Sonra qızı əhvalatı soruşanda buyurdu: “İstənilən 

halda belə etmək bizm ailəyə yaraşmaz, axı başqalarının onu etməyə imkanı 

yoxdu, sən niyə fəqrlənməlisən?!” 

İmam Əli Nehrəvanda “mariqini” – xəvarici məhv edəndən sonra belə buyurur: 

“Bunu məndən başqa kimsə edə bilməzdi, çünki alnı pinə bağlamış, gözəl Quran 

oxuyan müqəddəsbazlar haqqında kimsə İslamın şəri hökmünü icra etməyə ürək 

etməzdi”. Lakin Hz. Əli Allahın haqqında zərrə qədər qədər də keçəcək etmirdi və 

ədaləti tam bərpa edirdi. Amma hər gecə Kufədə baş çəkmədiyi bir yetim belə 

qalmazdı, əli öləndən sonra bildilər ki, Kufədə nə qədr yetim var imış ... 

İmam Əli fitnəkarların fitnəsinə aldananların, o fitnədə haqq ilə batili ayıra 

bilməyənlərin, yalnız fitnələr bitəndən sonra kimin haqq, kimin batil yolda 

olduğunu bilənlərdən bezdi, əslində isə Allah onu fitnələrdə yolu azmamağ üçün 

təyin etmişdi, Peyğəmbərimiz də onu bizə elə tanıtdırmışdı: “Əli haqq ilədir, haqq 

Əli ilədir”. Rəsuli Əkrəm belə deməklə şeytani və nəfsani fitnələrdə yanlışa 

düşməmək üçün Əlini meyar göstərmişdir. İmam Əli isə fitnələr haqqında bunu 

demişdi: “Haqq ilə batil bir birinə qarışdırılanda, fitnə zamanı şeytanın meydanıdır, 

fitnədən sizə xeyr gəlməz və insanlar fitnə bitəndən sonra nə baş verdiyini bilərlər 

(həmin vaxt haqqı tanımazlar)”. Fitnə zamanı haqqı tanımaq üçün Allah 

hüccətlərini bizə tanıtdırıb. 

İmam Həsən də düşmənin qurduğu fitnəyə düşən möminlərin qurbanı oldu.  

Tarixdə İmam Həsəni zalım Müaviyə ilə sülh bağlayıb yumşaqlıq və mərhəmət 

göstərdiyini deyənlər o böyük İmam haqqında çox böyük haqsızlıq edirlər. Hətta 

bir ağ yalan da uydurublar ki, İmam Hüseyn bu sülhə etiraz edib. İmam Hüseyn 

zamanısinin İmamı böyük qardaşı Həsənin itaətində idi, İmam Həsənin itaətindən 

çıxmaq Allahın itaətindən çıxmaq idi, İmam Həsənə etiraz Allaha etiraz idi, İmam 

Hüseyn heç vaxt belə addım atmazdı və heç tarixdə də belə hadisə yoxdur. İmam 

Həsənin sülhü düşmənlə də olsa o Həzrət geriçəkilmə taktikasından istifadə edərək 

İmam Hüseynin mücadiləsinə bir yol açdı, əslində o da siyasiyol və mübarizə 

gedişi idi. İmam Həsən Müctəba zəiflik göstərmədi, Müaviyənin ağılsızlıq edərək 

göndərdiyi sülh təklifinə cavab verdi, çünki Müaviyə İslamı məhv etməyin 

astanasında idi. Müaviyə əgər İmamın tərəfdarlarının xəyanəti nəticəsində 

zəifləməsiylə bir az daha müharibəni davam etdirsəydi məlum deyil İmam Həsən 

üçün vəziyyət necə olardı. İmam Həsən vəziyyəti böyük ustalıqla zamanında 

dəyərləndirb sülh müqaviləsinə razı oldu və ömür vəfa edərsə özünün, alınmazsa 



növbəti İmamın haqq mücadiləsi üçün zəmin hazırladı. Aşuranın müqəddiməsini 

İmam Həsən hazırladı, İmam Hüseyn qiyamı etdi, Zeynəbi Kübra dünyaya 

çatdırdı. İmam Həsən özü olmasa da üç oğlu: Qasim, Əbubəkr və Abdullah 

Kərbəlada şəhid oldu. Kərbəlada şəhid olan dörd ailəyə məxsus14 uşaqın üçü o 

Həzrətin balalarıydı, digərlər Zeynəbi Kübra, İmam Hüseyn və Müslümün balaları 

oldu. 

Zaman gəldi, İmam Hüseyn də zalım fitnələrinə aldananların, fitnə zamanı haqqı 

tapmayanların qurbanı oldu. Kərbəlada da Əhlibeyt nümayəndəsi Hüseyn bin Əli 

həm mərhəmət, həm ədalət dərsi keçdi. İmam Hüseyni Yezid, Ubeydullah bin 

Ziyada qarşı amansız və tam ədalət mücəssəməsi olaraq görürük. İmam dinin, 

ümmətin qorunması yolunda zərrə qədər də olsun güzəşt etmir, dəfələrlə 

çıxışlarında şəhadət şərbətini içəməyə hazır olduğunu, amma Yezidlə mübarizədə 

güzəşt etməyəcəyini bildirir. Ona müxtəlif yollar təklif edilsə də, ona qaçmaq, 

gizlənmək kimi fikirləri rədd edir və cəddinin ümmətini qorumaq, dinini müdafiə 

etmək, mərufu yaymaq və münkəri aradan aparmaq yolunda sonadək mübarizə 

aparacağını qeyd edir və bunu əməli olaraq həyata keçirir. 

Digər tərəfdən düşmən qoşununda yer alan azğın müsəlmanları sona qədər nəsihət 

edir, pis əməllərindən çəkinmək tövsiyyəsi verir, hətta onları çirkin əməllərindən əl 

çəkdikləri təqdirdə Cənnətlə də müjdələyir. Ən qabarıq nümunəsi huşa gəlib 

gözlərini açıb sinəsinin üstündə əlində xəncərlə başını kəsmək istəyən qatili Şümrə 

də bu çirkin niyyətini həyata keçirməməyi, böyük əzaba düçür olacağını və tərk 

edib getdiyi halda onu bağışlayacağını bildirir. Bu qorxu hissi deyildi, zatən İmam 

hadisənin nəylə və necə nəticələnəcəyini öncədən bilirdi, bu mərhəmət hissi idi, 

yenə də şəxsi qatilinə mərhəmət göstərməklə əslində İslamın rəhmət dini olduğunu 

izah edir. Peyğəmbər onu öldürmək istəyəni azad edir, İmam Əli bin Mülcəmi əfv 

etmək istəyir, amma ömrü vəfa etmir, İmam Həsən qatiliylə bir evdə yaşayır, İmam 

Hüseyn qatilinə “çıx get, səni bağışlaram” deyə xitab edir. 

Deyilənlərə görə mərhum Ayətlullah Fazil Dərbəndi İmam Hüseynin qəbrinin 

kənarında durub ağalayaraq deyərmiş: “Ağa sənə yalvarıram Şümrü Qiyamətdə əfv 

etməyəsən, o sizə zülm etməklə bizə dağ çəkib”. Sonradan ondan dostları “niyə 

belə dediyini və məgər İmam Hüseyn Şümrü əfv edərmi” sualını verdikdə, Fazil 

Dərbəndi deyərmiş: “Siz onu yaxşı tanımırsız, o elə bir mərhəmət sahibidir ki, 

hətta Şümrü də əfv edər”. 

İmam Hüseynə isə Kərbəlada bəşər tarixinin ən ağır zülmünü göstərdilər. Ömər 

Səd, Bin Ziyaddan məktub alır: “Ömər Səd, nəzirim var, yerinə yetir, niyyətim baş 

tutdu, nəzir eləmişdim ki, əgər Hüseynə qalib gəlsək onun və tərəfdarlarının 

cənazəsi üzərində at çapdıracağam. İndi zamanıdır, meyyitlərin üstündən at 

çapdır”. Ömər Səd özü də bu nəzirə təəccüb etsə də Bin Ziyadın “nəzir”ini yerinə 

yetirdi. Allah imam Hüseyn qatillərinə lənət eləsin.  



 “And olsun on gecəyə!” 

Altıncı gecə: “Əmanətə sədaqət” 

 

Bu dünyada insanlar üçün Allah tərəfindən mənəvi vəzifələr müəyyən olunub, 

başqa sözlə desək bir sıra məsuliyyətlərimiz var ki, bir məxluq olaraq necə 

deyərlər, boynumuzun borcudur. Bunları Allah bəndələri üçün müəyyən edir və 

əgər bu mənəvi vəzifələrə, sorumluluqlara sadiq qalsaq uğur əldə edirirk və əgər 

sadiq qalmasaq, ya xəyanət etsək sözsüz ki, bu dünya həyatında, hətta axirətdə 

əziyyətini çəkirik. Məsələn, ailədə ərlə arvad arasında, övladla valideyn arasında, 

baci qardaş arasında, iş yoldaşları arasında, möminlərin öz aralarında mənəvi 

vəzifələr var ki, bu  insanları bir birinə qarşı sorumlu və məsuliliyyətli edir. Başqa 

misallar da var, məscid əhlinin məscidlə, ya məmumların imamla, möminlərin dini 

alimləriylə aralarında da  məsuliyyətlər ya belə deyək mənəvi bağlılıqlar var və bu 

rəsmi yaxud kağız üzərində olan və imzalanan bağlılıq deyil, bunu Allah dini 

vəzifə olaraq bizim məsuliyyətimiz hesab edir. Dində buna haqqlar deyilir, 

qonşunun qonşuluq haqqı, qohumluq haqqı,  yoldaşlıq haqqı, ümumiyyətlə insanlıq 

haqq və sair.  

Şeytanın işi bu dünyada bu mənəvi vəzifələri məhv etməkdir, bununla da o insanı 

yolundan azdırmış olur. Şeytanın məlumatı ən savadlı alimdən də çoxdur, o belə 

məsələləri yaxşı bilir və insanı hardan ziyana salacağından da məlumatlıdır. O, 

İmam Zamanın gəlişiylə məhv olacaqğını da bilir və ona görə axır zamana, yənə 

həyat daha çox davam etdikcə öz vəsvəsə və hiyləsini artırır. Şeytanın əsas 

işlərindən bir də insanlar arasına ixtilaf, kin, düşmənçilik salmaqdır ki, insanların 

ilahi vəzifəsi olan birlikləri dağıtsın. Quran şeytanın möminlər və ümumiyətlə 

insanlar arasına ədavət və düşmənçilik salmaq istəyindən xəbər verir (Maide 91). 

Şeytan bilir ki, insan tənha olanda onu aldatmaq asan olur, ona görə də o birlik və 

vəhdəti dağıtmaq istəyir. İmam Əli buyurur: “Məbada ixtilafa və təklikə düşəsiz, 

Allahın xüsusi nəzəri kütlənin üzərindədir, şeytan istəyir ki, siz tək qalasız”. 

Tənhalığın fəsadlarından danışanda istər-istəməz ağlımıza bu günki Qərb dünyası 

gəlir, bu coğrafiyada ən böyük problemi tənhalıqdır ki, psixoloji xəstəliklərə 

gətirib çıxarır. İnsanlar insanla bir evdə yaşamaqdansa müxtəlif heyvanlarala 

yaşamağı daha üstün tutur, çox təəssüfki. Əlbəttə cəmdə olanda da gərək insan 

düşüncəsi, qəlbi ilə cəmdə olsun, nəinki özü cəmiyyət arasındadır, amma əslində 

tənhadır, yəni bir-birinin yanındadırlar amma birgə deyillər, fikirlər, xəyallar başqa 

yerdədir, əslində bu elə özü də tənhalıqdır. İnsanlar ictima yerlərdə internet və 

sosial şəbəkədən əlçəkə bilmirlərsə demək elə öz aləmlərində tənhadırlar. 

Allahın vəhdətə və birgəliyə xüsusi inayəti var, bu baxımdan, ailə, camaat namazı, 

ziyarət və sair birgəlik nümunəsi olan işlərin savabı həddən artıq çoxdur. Şeytan 

isə bizi bu yollardan azdırmaq istəyir və ona verilən fürsətdən tam yararlanır. Belə 



nəql olunur ki, Şeyx Murtəza Zahidi bir gün çox pərişan halda görürlər, beləki 

özündə olmadığı hərəkətlərindən bəlli olur. Onu evə yola salanlar soruşur ki, niyə 

belə halsız və pərişansan? Şeyx cavab verir: “Bəli, çox narahat və pərişanam, çünki 

bir hədis oxumuşam məni özümdən çıxarıb, belə ki, Peyğəmbərimiz bir gün Əliyə 

buyurub: “Ey Əli o qədər ki sən insanları haqqa aparan yollar bilirsən, elə həmin o 

qədər də şeytan insanları batilə aparan yollar bilir. Bu hədisi oxuyandan 

narahatam”. Yəni şeytanın insanları azdırmaq üçün çoxlu yolları var və o 

bunlardan istifadə edir. 

Bizim dini vəzifədən irəli gələn əlaqə və məsuliyyətlərimizin ikisi çox 

əhəmiyyətlidir, belə ki, insan onlara riayət etməyəndə təkcə günahkar olmaz, 

davamlı şəkildə bu işi davam etdirsə hətta nəhayətdə dindən də çıxar. Bunlar, 

birinci ailə məsuliyyəti, ikinci Allahın hücccətlərinə qarşı olan məsuliiyyətimizdir. 

Ailə bağları zəifləyəndə cəmiyyət dağılır, Allahın hüccətlərinə zəifləyəndə ibadət 

dağılır. Bir halda ki, cəmiyyət ibadətlə, ibadət cəmiyyətlə olanda mənəvi kamilliyə 

əl tapmaq olur.  Bu cəm yaşam tərzinin ən öndə gedəni sayılan ailə o qədər 

mühümdür ki, Allahın hüccətləri ilə məsuliyyətdə eynidir. Çünki, orda da hər 

fərdin öz haqq və hüquqları Allah tərəfindən dinimizdə çox gözəl göstərilib, ailədə 

hər kəsin öz məsuliyyəti və dini vəzifəsi var, ona görə də ailə şeytanın əsas 

həfələrindəndir. Peyğəmbərimiz buyurub: “Ailə Allah yanında ən sevilən 

birlikdir”. Qurani Kərim ailəni insanlara tapşıraraq buyurur: “Ey iman gətirənlər, 

özünüzü və ailənizi odunları insanlardan və daşlardan ibarət olan oddan qoruyun”. 

(Təhrim - 6) Bir gün Peyğəmbərimiz bir cəm də oturmuşdu və buyurdu “Vay olsun 

axirəz-zamandakı övladların valideynlərinə”. Ətrafındakılar sorşdu: “Ya 

Rəsuləllah o övladların valideynləri müşrik olacaq?” Peyğəmbər buyurdu: “ Xeyr, 

onlar müsəlman olacaqlar, sadəcə övladlarının dünyası üçün fikirləşib çalışacaqlar 

amma axirətləri haqqında addım atmayacaqlar.” İmam Sadiq buyurur: “Əgər bir 

şəxs subay dünyadan getsə və o dünyanı görəndən sonra Allah ona bu dünyaya 

qayıtmaq icazəsi versəydi bu dünyaya qayıdandan sonraki, ilk işi evlənmək və ailə 

qurmaq olardı”. Ariflər deyir ki ailə mənəvi səfər etmək məkanıdır. Axirəz-

zamanda insanlar Allah yolunu birgə getməklə bu həyatda şeytandan qoruna 

bilərlər ki, ən gözəl birgə yol ailədir. 

Ailə haqqında ən böyük məsəl elə Peyğəmbərimizin əshabı Səəd bin Məazın 

əhvalatıdır. Səəd Peyğəmbəri Mədinəyə dəvət edən iki qəbilədən birinin – Ovs 

qəbiləsinin başçısı idi, Bədr və Ühüd Savaşlarının qəhrəmanı, Xəndək savaşında 

yaralanıb sonradan həmin yara səbəbiylə şəhid olan bir şəxs idi. Səəd hicrətin 5-ci 

ilində 37 yaşında dünyasını dəyişdi, rəvayətlərə görə Peyğəmbər buyurub ki, 

Səədin şəhadətiylə ilahi ərş titrədi. Peyğəmbərimiz özü Səədə qüsl verdi, piyada və 

ayaqyalın cənazəsinin arxasınca getdi, sağ və sol tərəfdən cənazəsini daşıdı, meyyit 

namazını qıldı.  Peyğəmbərdən söylənilən rəvayətə əsasən minlərlə mələk Səəd bin 

Məazın dəfnində iştirak etdi. Cənazədən dağılışanda anası dedi, “Xoş halına Səəd 

Cənnət sənin oldu”. Peyğəmbər bu sözü eşitcək buyurdu: “Səədin hələ axirətdə 



müşkülü var”. Ətrafındakılar soruşdular ki, ya Rəsulallah axı necə ola bilər sənin 

bu qədər səyindən sonra şəhid Səədin axirətində müşkülü olsun?! Peyğəmbər 

buyurdu: “Səədin bütün yaxşı cəhətləriylə yanaşı bir pis cəhəti də var idi, o həyat 

yoldaşına qarşı kobud rəftarlı olub”. Başqa rəvayətlərdə var ki, hətta şəhidin də 

bütün günahları bağışlanmağına baxmayaraq, başqalarının haqqını tapdalayıbsa o 

günah bağışlanmır və gərək haqq sahibi halal eləsin. 

Xülasə həqiqi iman və möminlik yolu da birgə həyatdan keçib, necə ki, həmin 

həyatı Allah bizə göstərir.  İmam Sadiq şagirdi Zürarəyə axirəz-zamandan danışır 

və Zürarə qorxur və deyir: “Birdən dərk etsəm o zamanı özümü necə saxlayıb?” 

İmam buyurur: “Əgər o zamana qədər qalsan, sənə bir dua öyrədim o duaya bürün, 

yəni əməl elə təkcə oxumaqla kifayətlənmə: - Allahım mənə özünü tanıtdır, əgər 

mən Səni tanımasam Peyğəmbərini tanımaram. Allahım mənə Peyğəmbərini 

tanıtdır, əgər mən Peyğəmbərini tanımasam İmamını tanımaram. Allahım mənə 

İmamını tanıtdır, əgər mən onu tanımasam dinimdən çıxaram”. 

Bəli, bu dünya həyatında ikinci mühüm məsuliyyətimiz, Allah bizə vəzifə olaraq 

göstərdiyi İslam Peyğmbərinin bizə əmanət edib tapşırdığı məsum imamlardır. 

Quranda Allah  əmantləri sahiblərinə qaytarmağı  demişdir (Nisa-15), bu Allahın 

hökmü və şəriətin qanunundur. Ailə üzvlərini Allah bir-birrinə əmanət olaraq 

tapşırdığı,  kimi Allahın hüccətləri də ümmətə əmanətdir, biz onların yoluyla 

getməklə əmanətə sahib çıxmış oluruq və bu yola sadiq qalmaqla bu dünyadan 

gediriksə əmanəti Sahibinə qaytarmış oluruq. Allahın hüccətləri, məsumlarla bağlı 

məsələ əslində belədir ki, onların yolunu, dediklərini həyatımızda tətbiq etməklə 

bu əmanətə sahib çıxırıq, onların buyurduqlarıyla yaşayana qədər biz o əmanətlərə 

sadiqik. 

Amma çox təəssüf ki, Muhəmməh ümməti tam olaraq bu əmanətə sahiblənmədi, 

hələ ilk gündən  bu əmanətə xəyanət edənlər oldu. O zamana qədər İslam 

peyğəmbəri bu məsələyə İslamın ilk günlərindən işarə etsə də, həmin gün – Qədir 

Xum günündə Əlini öz yerinə canişin təyin etməklə sanki bu barədə dediklərinin 

möhrünü vurub rəsmiləşdirdi. Amma çox təəssüf ki, xütbəni bitirdikdən dərhal 

sonra  Noman bin Haris adlı əshab Peyğəmbərə etiraz etdi və kobud şəkildə onu 

artıq həddi aşdığını və bu cavanı – Əlini Allahın sözü olaraq deyil əmisi oğlu 

olduğu üçün özü tərəfindən yerinə xəlifə təyin etdiyini iddia etdi. Peyğəmbər ona 

bu illər ərzində İslam və Quranı heç anlamadığını, Peyğəmbəri tanımadığını 

bildirdi.  O isə əgər bu doğrudursa qoy Allah mənim başıma bir daş salsın dedi, heç 

bir az keçməmiş başına bir daş endi və dünyasını dəyişdi, Məaric surəsinin 1 və 2 

ci ayələləri bu hadisəyə işarə edir və həmin adamın kafir düşüncəsində olduğunu 

bildirir, çünki o Peyğəmbərə inanmırdı. Qədir-Xum hamının Əlini təbrik etməsiylə 

bitsə də iki aydan bir az sonra cəmi bir neçə nəfər o əmanətə sahib çıxdı. 

Sonradan bu məsələ daha da genişləndi hətta əhdi peymanı sındıranlar “nakisin” 

Cəməldə Peyğəmbərin əmanətinə qılınc çəkib müharibə etməklə Allahın 



hüccətlərinə qarşı çıxmış oldular, məğlub edildilər. Bir halda ki, Allah, hüccətlərini 

bizə ona görə tanıtdırıb ki, biz fitnələrdə - haqq ilə batil  bir-birinə qarışanda 

haqqın yanında olan hüccətlərlə olaq, əslində Allahın hüccətləri elə haqq tərəfin 

özüydülər. Daha sonra Peyğəmbərin əmanətiylə düşmənçilik etdilər, xəvaric  

qiyam qaldırdı, zülm etdi, “mariqin” Nehrəvanda ədalətin gücünü gördü. 

Bunların qalıqları İmam Həsənə də xəyanət edib, Müaviyəyə satılmaqla İmamı 

yeganə çıxış yolu olan sülhə imza atmağa məcbur etdilər. İnsan bir dəfə xəyanət 

etməklə tam olaraq gələcəyini qaralda bilir. İmam Həsən Müaviyəylə döyüşə 

apardığı öz ordusunun xəyanətiylə üzləşdi, Müaviyə ordu başçılarının hər üçünü 

aldadaraq döyüşdən uzaqlaşdırdı. Xəyanət xəyanətə calanırdı. 

Əslində Qədir Xumda əhd peymanı sındıranlar Müaviyəyə cürət verdilər ki, o da 

özünü Peyğəmbərin xilafətinə layiq bilsin. Qədir Xum ilahi göstərişinə əməl 

etməməyin, Allah hüccətlərinin əmrindən çıxmağın, Peyğəmbərin əmanətinə 

xaəyanətin ipləri Kərbəlaya qədər uzandı və tarixin ən satqın və əmanətə xəyanət 

edənləri Kərbəlaya İmam başı kəsməyə toplaşdı. Xəyanətkarlar tarixin ən vəhşi, 

qəddar, cinayətkar insanlarına çevrilmişdilər. Peyğəmbərin əmanətinə xəyanət 

edənlər silsiləsinin davamçıları,  bəşər tarixin ən qanlı cinayətini məhz Kərbəlada 

həyata keçirdilər.. 

İmam Əliyyən Nəqi (Hadi) “Camiətul-Kəbirə” duasında Əhli-beytin  və Allah 

hüccətlərinin tanıtımı və məqamı haqqında münacat etməklə bizə tanıdırkən belə 

bir məzmun var; Allahın hüccətlərinə qarşı insanlar üç davranış sərgiləyirlər: 

Birincisi “mariq” olanlardır, yəni Allahın vəlilərindən üz döndərənlər, ikincisi 

“zahiq” olanlardır, yəni qəbul edib amma şəkk edənlər ən yaxşı halda sevgiləri olsa 

da bu sevgi yolunda fədakarlıq etməyənlər, sevgilərini eşqə çevirə bilməyənlər, 

nəhayət üçüncü dəstə isə “lahiq”lərdir yəni o şəxslər ki, Peyğəmbərin əmanətinə 

elə sahib çıxarlar ki, onlara birləşərlər, Kərbəlada olan və Aşura günü şəhid olan 

Hüseyn tərəfdarları kimi. Kərblada “lahiq”lər idi, onlar öz İmamlarıyla artıq 

birləşmişdilər, İmam da onların məqamına özünə qədər ucaltmışdı. Maraqlı 

burasıdır ki, Kərbəlada əhdinə sadiq qalanlarla, əhdinə xəyanət edənlər vuruşurdu. 

Bir tərəfdə Peyğəmbərin əmanətinə xəyanət edib, onu şəhid etmək istəyənlər, digər 

tərəfdə isə bu əmanətə sadiq qalıb qanı bahasına da olsa onu qorumaq istəyənlər. 

Əslində belə savaşların qalibi öncədən məlumdur, savaşın nəticəsi necə olursa-

olsun  əlbəttə ki, sadiqlər qalibdir. Bunun sübutu isə tarix və bü gündür, kimin 

yaşadığını kimin öldüyünü, kimin qalib, kimin məğlub olduğunu isə sübut etməyə 

ehtiyac yoxdur, çünki həqiqət göz önündədir. 

 

 

 



 “And olsun on gecəyə!” 

Yeddinci gecə: “Tanrı yolu” 

 

Allahın bizlərə tövsiyyə etdiyi ən mühüm məsələlərdən biri ilahi bağlılıqlarımızı 

qorumaq, dini vəzifələrimizə əməl etmək, ictimai məsuliyyətdə diqqətli olmaq, 

birlik və vəhdət sərgiləməkdir. Allah bizə Peyğəmbəri vasitəsiylə bir hədisdə belə 

çatdırır: “Hamınız görürsüz və hamınız gördüklərinizin məsuliyyətini daşıyırsınız 

və məsulsunuz”. Belə məzmunlu ayə və rəvaytlər də vardır ki, bizləri yaşadığımız 

mühitdən, cəmiyyətimizdən Allah yanında cavabdeh olacağımızı bəlli edir. Müasir 

dillə desək, hər birimizdən vətəndaş mövqeyi sərgiləməyi tapşırır. Maraqlı 

burasıdır ki, Allah bunları bizdən birlik və vəhdətlə həyata keçirə biləcəyimizi yol 

olaraq göstərir. 

Ümumiyyətlə Allah birlik və vəhdəti müqəddəs bilir, elə bu baxımdandır ki, 

şeytanın da əsas hədəfi bu müqəddəs sayılan birlik və vəhdətdir və bunu dağıtmağa 

çalışır. Dini də, cəmiyyəti də bu birliklər ayaqda saxlayır - camaat namazı, həcc 

ziyarəti, birgə dua və sair ümumi və birgə həyata keçən rituallar. Rəvayətdə var ki 

qırx nəfər əgər bir yerə cəm olub dua etsələr mütləq duaları qəbuldur. İmam Sadiq 

buyurur: “Atam İmam Baqir dua etmək istəyəndə bizi bir yerə toplayardı və ailə 

üzvlərinin iştirakı ilə dua edərdi və biz də amin deyərdik.” Məsələn “Hədisi Kisa” 

rəvayət olsa da onu dua kimi cəm olaraq oxumaq tövsiyyə olunub, ümumiyyətlə 

onun mətnində də bu qeyd olunub ki, onu cəmlə oxumaq gərəkdir. Allah cəmə 

rəhmətlə yanaşır, orda mümkündür elə insanlar olsun ki, mütləq duası qəbuldur. 

İmam Hüseyn əzadarlığları da bu qəbildəndir. Meyyitin də dəfninin birgə olunması 

tövsiyyə olunub və əgər meyyit namazında qırx nəfər cəm olub həmin adamın 

bağışlanmasına istəsə günahı bağışlanar. Yemək yeyəndə də bizə birgə olmaq 

tövsiyyə olunub, tək yemək yemək  bəyənilmir, “Ailə üzvləri bir süfrə arxasında 

cəm olanda Allah onlara rəhmətlə baxar və ayrılana qədər onları bağışlayar”. Odur 

ki şeytan bu cəmləri dağıdıb, tənhalıq yayar. Möminlərin birliyi Quranda da 

qardaşlıq kimi dəyərləndirilib, Allah ipindən – yolundan möhkəm tutmaqla bir 

daha bütün insanlara haqq yolu kimi göstərilib. Ən böyük birliklərdən biri də 

Allahın hüccətlərinə sevgidə birləşməkdir, bir çox mühüm sevgilərdən biri də 

budur. 

Cabir Cəvfi İmam Baqirin xas əshablarından idi, bir gün İmam Baqirə buyurdu: 

“Bəzən mən tərəfdən heç bir səbəb olmadan ürəyim çox sıxılır və narahat oluram”. 

İmam cavabında buyurur: “Həqiqi möminlərin birliyi təkvinidir-fitridir-

yaranışdandır və o halda hardasa bir mömin narahatdır ki, sən də narahat olursan”. 

Bu məsələ əkizlərdə də olur və İmam hədisin ardında mömin qardaşlığını buna 

bənzədir. Bəzən valideyn və  övlad arasında da belə hisslər vardır. Valideynlər 

övladlarının narahatlıqlarının hiss edirlər, bəzən insan ona əziz olan birisinin 



dünyadan getməsini ayrı-ayrı məkanlarda olsalar da belə hiss edir. Rəvayətlərdə 

var ki, Cümə günü gün batan çağı möminlərin qəlbi tutar, narahat olarlar, bu İmam 

Zamanın narahatlığı ilə əlaqəlidir. Hər cümə quruba yaxın zühuru gerçəkləşmədiyi 

üçün o narahat olur, həqiqi müntəzirlər də bunu hiss edib narahat olarlar. 

Bu təkcə İmam Mehdi ilə əlaqəli deyil, əslində Peyğəmbər və Ali Peyğəmbərlə də 

eyni vəziyyətdir, əsl budur ki, onların şad günündə şad olaq, qəmli günündə 

qəmlənək, mövludlar və matəmlərin qeyd olunması da bu qəbildəndir. Əlbəttə 

onlar da bizim saleh əməllərimizə şaddırlar, günah əməllərimizə isə qəmlidirlər. 

Bu aləm belədir, heç nə boşuna və səbəbsiz deyil. 

Rüməyli İmam Əlinin əshablarından idi, özü nəql edir ki, bir gün xəstə idim və 

qızdırmam var idi, çox narahat olmağıma baxmayaraq cümə günü olduğu üçün 

namazdan qalmayım deyə elə o halda da namaza getdim  axırlarda oturdum. 

Birdən qızdırmam artdı və əhvalım pərişan oldu, amma heç nə biruzə vermədim, 

sona qədər qaldım. İmam Əli xütbələr və namaz bitdikdən dərhal sonra məni 

yanına çağırtdırdı və soruşdu: “Sən narahatsan Rumeyli, xəstəliyin nədir?” 

Təəccüblə ona “bəli” cavabı verdim və sonra yenə buyurdu: “Biz də xəstəyik 

Rumeyli, bir mömin əgər xəstələnibsə onu hiss edərik biz də narahat olarıq”. Necə 

ata-ana övladına görə narahtıdsa Peyğəmbər və İtrəti də ümmətə görə narahatdırlar. 

Əslində möminlər arasında da belə bir əlaqə və bağlılıq var sadəcə bunu dərk edən 

iman  gözü gərəkdir. 

Əli və Fatimə ailəsinin miskin, yetim və əsirə (hətta kafir əsirə) özləri oruc 

olduqları haıda iftarlarını vermələrinin səbəbi də, qarşı tərəfin necə əziyyət 

çəkdiyini bilmələridir, “onlar yeməklərini, özlərinin ehtiyacı olub çox istədikləri 

halda Allaha olan məhəbbət üzündən fəqirə, yetimə və əsirə verərlər”  (İnsan, 8-ci 

ayə). Hətta müsəlman olmayanlara, hətta heyvanlara da çətinlikdə yardım etmək 

dinimizdə tövsiyyyə olunub. İmam Əli Misir valisi təyin etdiyi Malik Əştərə belə 

yazırdı: “İnsanlar iki qismdi; ya sənin din qardaşındı ya da insanlığda səninlə 

şərikdi, muğayat ol ki onlara zülm etməyəsən”. İmam Əli ümumiyyətlə 

fədakarlığın canlı mücəssəməsi idi, onun Məkkədə  müşriklərin Peyğəmbəri 

yatağında terror etmək planı icra olunarkən  o Həzrətin yatağında yatması, 

Peyğəmbərin onunla qardaşlıq bağı qurması və onu Musa peyğəmbərin qardaşı 

Harun peyğəmbər kimi özünə nisbət verməsi, İslamı qəbul edən ilk şəxs olması 

onun fədakarlığının nümunələridir. Əslində İslamı kimin neçənci qəbul etməsinin 

zahirdə bir mənası yoxdur, bu yarışma deyil ki, kimin birinci və ya kimin ikinci 

olması elan olunsun, amma məsələ burasındadır ki, Əli hələ yeniyetmə ikən və 

Peyğəmbər tək və tənha olarkən, hələ bu missiyanın nəylə nəticələnəcəyi məlum 

olmadığı bir halda, İslamı qəbul etdi, əgər o zaman Peyğəmbərə hər nə müsibət baş 

versəydi Əli də bunda onunla idi. Yəni  məsələ Əlinin fədakarlığıdır, bir ömür 

Peyğəmbərə fədakarlıqla yaşadı, hətta Peyğəmbər dünyadan gedəndə də haqqı olan 

xilafət məsələlərini başqaları hələ Rəsuli Əkrəmin cənazəsi yerdə qaldığı halda 



“Səqifə”də müzakirəyə çıxararkən o Peyğəmbərin dəfn işləriylə məşğul olub, yenə 

də fədakarlığını həyata keçirirdi.  

İnsan insanlarla birgələşəndə, doğmalaşanda, yardım edəndə, fədakarlıq edəndə 

mənəvi təkamül yolunda irəliləyir, möminlər bir – birinə yaxşılıq edəndə Allahın 

hüccətlərinə və onların vasitəsiylə də Allaha yaxınlaşırlar. Bu bütün insanlara qarşı 

qayğı və diqqət edəndə də eynidir. Allah laqeyd olmayanları sevir, laqeyd olanları 

isə sevmir. 

Muəlli bin Xuneys - İmam Sadiqin sonradan şəhid olan əshablarından biri soruşdu: 

“İmam möminlərin bir-birinə qarşı hansı haqları var?” İmam buyurdu: “Bir 

möminin digər möminin boynunda yeddi haqqı var və belə ki, əgər bunlardan 

birinə əməl etməsə Allahın yolundan çıxmış sayılır”. Muəlli hansıların olduğunu 

soruşanda İmam buyurdu: “Deməyə qorxuram, çünki eşidib əməl etməzsən səndə  

Haqqın yolundan çıxarsan, sənə ürəyim yanır”. Muəllinin israrından sonra İmam 

onları söylədi: “1) Özünçün bəyəndiyini mömin qardaşın üçün də bəyən, özünə 

bəyənmədiyini ona da bəyənmə; 2) Sözünlə, malınla, canınla mömin qardaşına 

yardım etməkdən bir an belə qalma: 3) Onun sevinməyi üçün addım at, onu 

narahat etməkdən çəkin, onun istəklərinin həyata keçir; 4) Onun görən gözü, 

təcrübəli yolgöstərəni və güzgüsü ol; 5) Olmasın ki, o ac olsun, sən tox, o teşnə 

olsun sən sirab, o çılpaq olsun, sən geyimli; 6) Əgər sənin xidmətçin və işçilərin 

varsa, mömin qardaşının yoxdursa öz xidmətçilərini onun işlərini görmək üçün 

hazır et; 7) Onun andını təsdiq et, çağırışına cavab ver, andına inan, xəstə və 

narahat olanda ona baş çək, ürək-dirək ver, cənazəsini təşkil və iştirak et, istəyi 

qalmışsa həyata keçir, olmasın ki, elə bir iş görəsən ki, xəcalət çəkə, köməyə 

ehtiyacı ola. Məhz belə olanda bir-birinə qarşı qardaşlığınız möhkəmlənər, bu 

məhəbbət vilayətiniz Allahın haqq vilayəti ilə birləşər”. Müəlliq isə bunları 

eşidəndən sonra ağladı və dedi: “Biz bunlardan ancaq danışırıq, əməl eləmirik”. 

Yəni Allahla, Onun hüccətləri ilə olan bağlılığımız ağlamaq, əzadarlıq, ziyarətə 

getmək, mövlud, şəhadət məclisləri həddindədirsə bu kifayət etmir, möminlərlə, 

ailə, valideyn, övlad, qonşu və digər cəmiyyət fərdləriylə münasibətlərdə biz 

Allaha doğru gedə bilərik. Çox böyük İslam alimlərindən olan Axund Xorasaninin 

çox yüksək elmi və nüfuzlu vaxtalarında qapısı döyülür, qapıya çıxır  bir tələbəni 

görür. Tələbə həyat yoldaşının övlad dünyaya gətirmə zamanı olduğunu amma ara 

həkiminin evini tanımadığını qeyd edir və bildirir ki, sizin xadiməniz onun evini 

tanıyır. Axund xadimənin yatdığını və onu oyatmağın doğru olmadığını bildirir və 

ara həkimin özünün də tanıdığını qeyd edir. Özü tələbəyə və ailəsinə gecəylə 

bələdçilik edir və ta o tələbənin yoldaşı övlad dünyaya gətirənədək gözləyir, səhərə 

yaxın tələbəni təbrik edir və bir miqdar ona hədiyyə pul da verib evinə dönür.  

Əslində bu əhvalat ustad-şagird münasibətində insanlığın ən bariz nümunələrindən 

biridir. 



İmam Həsən Müctəba etikafda olan zaman bir nəfər çətinliyi olduğunu və ancaq 

İmamın zəmanəti ilə bu işin həll olacaqğını deyəndə İmam dərhal etikafı tərk edir 

və köməyə tələsir. Ətrafındakılar məsciddə etikafda olduqlarını və etikafdan 

çıxmağın doğru olmadığını qeyd etsələr də İmam buyurur: “Bir nəfərin çətinliyini 

həll etmək yolunda atılan kiçik bir addım, etikafın savabından qat-qat üstündür”. 

İmam Həsənin divar qonşusu bir yəhudi ailəsi olur və bu ailənin evlərində tikdiyi 

hamamın nəmi İmamın bir otağını tamiylə xarab edir və həmin otağı istifadəsiz 

hala gətirir. Bir gün əmin yəhudi kişinin xanımı təsadüfən İmam Həsənin evinə 

qonaq gəlir və həmin otağın üfunətli və nəm olduğunu kənardan görür, bununla da 

dərk edir ki, bu onların hamamıyla həmdivar olan otaqdır və səbəbi də bunların 

hamamıdır. Evə dönəndən sonra əhvalatı həyat yoldaşına danışır və yəhudi kişi 

dərhal İmam Həsənin qapısına gəlir əhvalatdan xəbərdar olduğunu bildirir, üzr 

istəyir və tezliklə bu işi həll edəcəyini söyləyir, amma sonda soruşur:  “Ey 

Peyğəmbər nəvəsi axi bütün bu zamanda niyə mənə bunu deməmisən?” İmam 

Həsən Müctəba cavabında buyurur: “Babam Peyğəmbərdən eşitmişəm ki, qonşu 

ilə yola getmək, müdara etmək lazımdır. Odur ki, bu sözə əməl etmişəm”. 

Birlik, mehribanlıq, fədakarlıq ilahi yolu gedənlərin əlamətlərindəndir. Bu ilahi 

yolu gedənlərin, həqiqi möminlərin,  hədisdə deyilən haqqlara riayət edənlərin ən 

üstünləri Kərbəlada İmam Hüseynin yanındaydılar  və Aşura günü onlar ən uca 

məqama çatdılar. Onlar o məqama bu kamal sifətlərə riayət edərək çatmışdılar,  o 

ülvü məqamlar məhz Allah yolunu gedənlərə nəsib olur. Hər bir Kərbəla şəhidi bir 

fərd olaraq bu ilahi göstərişlərə əməl etmiş, fitnələrdən başı uca çıxmış, haqqı heç 

vaxt tərk etməmişdilər. Fitnələrə aldanıb haqq ilə batili ayıra bilməyənlər, 

düşmənin gücünü görüb qorxub İmamını dəstəkləməkdən imtina edənlər, əqidəsini 

pula, vəzifəyə, məqama satanlar, özünü digərlərindən hətta İmam Hüseyndən üstün 

bilib bu yolun yanlış olduğunu iddia edənlər, hətta sonradan peşiman olanlar belə 

bu məqamlara ucala bilmədilər, baxmayaraq ki, din yolunda idilər. Belə 

olmalarının bir səbəbi də ilahi yolu düzgün getməyənlər oldu, onlar bir yol 

gedirdilər və bu yolun haqq yolu olduğunu da zənn edirdilər amma bu yolu 

qaydasıyla gedə bilmirdilər, dindar olduqları halda dində deyildilər. Əməvilər 

hakimiyyətə gələndən “cəbri” və “ircai” etiqadi yollarını təbliğ etməyə başladılar.  

Birincisi hakimlərin, varlıların, güclülərin  və digər yüksək təbəqəyə aid olanların 

günahlarını ört-basdır etmək üçün, digəri isə gücsüzlərin, cinayətin icraçılarının və 

sair aşağı təbəqənin günahlarını rahatlıqla etmələri üçün düşünülmüşdü. 

Yuxarıdakılar – Müaviyə, Yezid etdikləri cinayəti Allahın üstünə atır,  “biz 

etmədik, Allah etdi deyirdilər”. İcraçılar və aşağı təbəqə isə günahlarını kiçik 

sayıb, “Allah bağışlayar” deyə özlərinə rahatlıq verirdilər. Yezid, İbn Ziyad “Biz 

deyil, Hüseyni Allah öldürdü” dedikləri halda, Ömər Səədlər, Şəbəs bin Rəbilər 

“Bu günahimızı da Allah bağışlayar, qurban kəsərik, nəzir verərik” deyə özlərinə 

təsəlli verirdilər. Quran belələrini Allaha dildə, zahirdə ibadət edənlər adlandırır 

(Həc- 11). İmam Əli xütbəsində şərabı üzüm suyu, rüşvəti hədiyyə, sələmi  ticarət 



sayanları hələ o zaman ifşa edib. Belələri özünü qalib hesab etsələr də əslində 

məğlubiyyətin ən acısını yaşadıalar, bu gün dünya Hüseynə matəm saxlayıb, 

“ləbbeyk”  deyərkən, onlara nifrət edib, “lənət” deyir. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 “And olsun on gecəyə!” 

Səkkizinci gecə: “Valideynlər və övladlar” 

 

Qeyd etdiyimiz kimi insanın bu dünyada diqqət etməli əsasən iki məsələsi var; 

birincisi mərhəməti, ikincisi ədaləti. İslam dini dərinliyə gedərkən mərhəməti şəxsi 

məsələlərdə, ədaləti isə ictimai və cəmiyyətdə gözləyir. Cəmiyyətdə ədalət 

zirvədirsə şəxsi həyatda ondanda üstün bir mərhəmət var. Bu gün qərb dünyası 

ailədə ədalət, cəmiyyətdə isə mərhəmətə çağırırlar, həqiqət isə bunun əksidir. 

Məsələn bu gün müasir dünyada uşaq və qadın haqqları adıyla ədalətdən dəm 

vurub ailə bağlarını zəiflədənlər, cəmiyyətdə eynicinslilərə mərhəmət 

göstərilməsini istəyirlər. Əslində eynicinsə meyl edənlərin psixoloji problemli 

insanlar olduğunu və ən layiqlisi onları ədalətli qanunlar çərçivəsində ciddi şəkildə 

müalicəyə yollayıb, sağlam bir insan kimi cəmiyyətə qayıtması bu məsələ ilə bağlı  

ən düzgün çıxış yoludur. Uşaq və qadın “haqqları” adıyla isə sağlam ailənin 

təməllərini sarsıdır, ailə üçün zəruri və vacib olan mərhəmət hissini məhv edirlər, 

ailə üzvləri bir-birilə şirkət işçələri kimi davranırlar, sanki, ailədə deyil, bir 

şirkətdədirlər. Bundan əlavə müasir dünyada ata-ananın ailə və övlada təsiri sosial 

şəbəkələr, internet platformalarından daha azdır. Daha dəqiq desək uşaqlar 

ümumiyyətlə, ailənin bütün fərdləri bu yolla daha çox vaxt itirilər və sözsüz ki, bu 

həyatlarına da mənfi təsir edir. Əgər qədim zamanlarda əsasən ata və ana ailə və 

övlada təsir edirdisə, daha sonra məktəb və məhəllə təsiri vardısa, indi bu təsirlərə, 

bitməyən sosial şəbəkələr, internet oyunlar və sair də əlavə olunub. Əslində belə 

zamanda valideynin təsiri daha da artmalıdır, nəinki azalmalı. 

Allah təala mərhəmət ünvanı olaraq bizə ən yaxın olanları göstərir, ata, ana, baba, 

nənə, qardaş, bacı, övlad, həyat yoldaşı və mərhəmətin dairəsi burdan 

genişlənməyə başlayır. Ata və ananın haqqı qədər dünyada bizə yalnız Allahın 

hüccətləri tövsiyə olunub. Şeyx Məhəmməd Hüseyn Qərəvinin yanına bir  gün bir 

gənc gəlir və həyatından, çətinliklərindən şikayət edir. Şeyx ondan bir çox 

məsələlərini soruşur və ata-anasıyla rəftarını maraqlanır. Gənc cavab verir ki, 

hörmətsizlik etməmişəm, amma bir dəfə həyat yoldaşımla anam arasında xoşa 

gəlməz mübahisə olmuşdu və mən anamın bu məsələdə haqlı olmadığını bildim, 

anama həyat yoldaşımın yanında etiraz etdim, amma sonra üzr istədim. Şeyx dedi: 

“Get ananın əlini ayağını öp, onun ürəyində bir xal qalıb səndən”. O gənc deyildiyi 

kimi edir və anası deyir ki, indi səni bağışladım və gənc dəqiqləşdirir ki, elə 

uğursuzluğumun səbəbi burdaymış. “Anaların qarğışı tutmaz, amma atalarınki 

tutar” deyərlər el içində və bu da bir gerçəkdir çünki, analar övladların ürəkdən pis 

dua etməz, amma atalar çox susar və nəhayətdə bir dəfə ürəkdən nifrət edərlər. 

İslam maarifində məşhur olan “Əlil olmuşun duası” və ya “Peşman olmuş gəncin 

duası” kimi tanınan dua var, o duanın tanıtım səbəbi İmam Hüseyndən olan bir 



rəvayətdir, belə ki, Həzrət buyurur: “Atam İmam Əli ilə Məkkə ziyarətndə təvafda 

olanda bir gəncin naləsini eşitdik, atam məni o nalə edəndən bir xəbər öyrənməyə 

göndərdi. O nalə ilə raziniyaz edən gənci tapıb atamın yanına dəvət etdim, bizim 

sualımızdan sonra o öz naləyə səbəb olan əhvalatını danışdı: “Mən xoşgüzəran bir 

gənc idim, təbii ki, dindar atamın bundan xoşu gəlmirdi. Bir gün mən icazəsiz 

atamın pullarını götürdüm, o xəbər tutub etiraz edəndə isə ona əl qaldırdım. Atam 

çox narahat oldu, bu narahatlığından Məkkə ziyarəti zamanı məni Kəbə evində 

dözməyib nifrin elədi. O zamandan bir əlim şil-şikəst oldu. Sonradan atamı razı 

saldım və qərara aldıq ki, Məkkəyə ziyarətə gələk və atam məni burda dua eləsin 

və əlim şəfa tapsın, amma atam yolda rəhmətə getdi, baxmayaraq ki, məni 

bağışlamışdı əlim şəfa tapmadı”. İmam Əli buyurdu: “Atan səni bağışladığı üçün 

Allah da bağışlayar, əlinin şəfa tapması üçün isə Peyğəmbərin mənə öyrətdiyi bir 

duanı şərtlərinə riayət etməklə oxuyarsan və şəfaətə nail olarsan”. Sonra mənə 

kağız qələm götürüb yazmağı tapşırdı və əzbərdən duanı deyib mənə yazdırıb o 

cavana verdi”. 

Başqa bir rəvayətdə var ki, əgər ata-ananız sizdən narazı halda dünyadan 

köçüblərsə hər cümə axşamları qəbirlərini ziayarət edin və orada Quran oxuyun, 

onlar sizi axirət aləmindən halal edərlər. Rəvayətlərə görə Bərzəx aləmindən yalnız 

valideyn övladını halal edə bilər. 

İmam Sadiq buyurur: “Bəzi övladlar valideynləri sağ olarkən ağvalideyn olmurlar, 

amma onlar dünyadan gedəndən sonra onları unudurlar və heç yad etmirlər, bu da 

ağvalideynlikdir amma valideyn öləndən sonra”. Hədislərdə bu da vardır ki, saleh 

övladların hər xeyr əməlini axirətdə valideynləri hiss edər və faydalanarlar, saleh 

övladlar yetişdirməyin bir faydası da budur ki, axirətdə davamlı xeyri olur. 

Şəriətimizə görə valideynlərin hər ikisi nəinki mömin hətta dinsiz və kafir olsalar 

da belə ehtiramları vacibdir. 

Bir gün əslən məsihi olub sonradan İslam dinini qəbul edən, kufəli Zəkəriyya ibn 

İbrahim Mədinədə İmam Sadiqin yanina gəlib dedi: “Mənim özüm müsəlman 

olmuşam amma ata-anam məsihidirlər, çox istəyirlər ki, mən onlarla həmsöhbət 

olum, yemək yeyim, onlarla bir yerdə vaxt keçirim, bunu edə bilərəmmi?” İmam 

buyurdu: “Əlbəttə ki, edə bilərsən,  onların xidmətində dur, işlərini gör, onlara 

yemək ver, paltarlarını geyindir”. Kufəyə qayıdandan sonra əvvəlkindən də artıq 

valideynlərinin xidmətində durdu. Anası şübhələnərək soruşdu: “Sən müsəlman 

olmusan? Oğul cavab verdi: “Bəli, İslam dinini qəbul etmişəm”. Anası soruşdu: 

“Bunları sənə kim öyrədib?” Oğul “Cəfər Sadiq” deyə cavab verdi. Anası: “O 

peyğəmbərdir?” Oğul: “Xeyr, Peyğəmbərin canişinlərindəndir”. Anası dedi: 

“Oğlum bu etdiklərin Peyğəmbərlərin göstərişləridir”. Rəvayətin ardına görə ana 

sonradan müsəlman oldu və hətta ilk namazını qılıb dünyadan köçdü. 

Rəvayətlərə görə İslamda buyurulan bir çox əməllərin, xüsusilə bu üç əməlin kimə 

qarşı olduğunun fərqi yoxdur: 1) ata-anaya yaxşılıq, 2) əmanətə sədaqət, 3) əhdə 



vəfa. Qeyri müsəlmana da olsa belə bunlara riayət olunmalıdır. Hələ əsil şəriət 

hökmlərindəndir ki, qeyri-müsəlmanın da canı, malı və namusu istənilən halda 

toxunulmazdır. 

Peyğəmbər bir dəfə can ustə olan cavana təlqin demək istəsə də o cavanın dili “La 

ilahə illəllah” demirdi, Rəsuli Əkrəm vəziyytədən agah oldu və anasını soruşdu, 

anası özünü tanıtdırdı və Peyğəmbərin “sən oğlundan narazısanmı” sualına “bəli, 

altı ildi ondan narazıyam” deyə cavab verdi. Peyğəmbər onu oğlunu bağışlamağı 

tövsiyyə etdi, o da Həzrətin sözünə qulaq asdı, övladını bağışladı və sonradan 

cavanın dili açıldı və təlqini təkrarlaya bildi. 

Bu dünyadan kimisə narazı salaraq xüsusilə valideyn narazılığı ilə dünyadan 

gedənlər dəhşətli dərəcədə can verər, Əzrail gözünə çox vahiməli görünər, dili 

tutular. Kim necə yaşayıbsda ölüm mələyi əməllərinə uyğun şəkillənib canını alar. 

Yəni ölüm mələyinin qorxuncluğu bizim əməllərimizin simasıdır. Bütün bunlar 

dini maarifimizdə əksini tapıb. Əlbəttə bu  da var ki, valideyndə öz hörmətə 

layiqliyindən sui istifadə etməməli, övladını bezdirməməli və günaha düşməsinə, 

cəhənnəmə yol almasına səbəb olmalıdırlar. Bu da bizə dinimizin 

göstərişlərindəndir. 

Allah yolunun göstəricisi olaraq Bəqərə surəsi 83-cü ayəni misal gətirmək olar, ayə 

yəhidilərin zamanından söhbət etsə də bütün insanlara insanlıq dərsidir, yəni ancaq 

o zaman aid deyil, Allahın yolunun tanıtıcisidir: “O zaman ki, (yadınıza salın) 

İsrail övladlarından «heç vaxt Allahdan qeyrisinə ibadət etməyin, ata-analarınıza, 

yaxınlarınıza, yetimlərə və yoxsullara yaxşılıq edin, insanlarla xoş dillə danışın, 

namaz qılın və zəkat verin» (deyə) əhd-peyman aldıq...” Fikir verin, ayədə Allaha 

ibadətdən sonra ilk olaraq valideynə yaxşılığı əmr edilir. 

Qurani kərim Əhqaf surəsində isə hər iki valideynə ehtiramı bir daha göstərməklə 

Cənnət ayaqları altında olan ananın məqamının səbəbini göstərir “Biz insana 

valideyninə yaxşılıq etməsini tövsiyə etdik, çünki anası onu çətinliklə (bətnində) 

daşıyıb və əziyyətlə yerə qoyub (dünyaya gətirib və bəsləyib). Onun (ana bətnində) 

daşınması və süddən ayrılması (ana bətnində qalması ilə süd əmmə müddəti üst-

üstə) otuz aydır”. Bu otuz ay ya ən qısa hamiləlik müddəti olan altı ay ilə ən çox 

süd vermək müddəti yəni iki ilin cəmidir və yaxud ən çox hamiləlik müddəti olan 

bir il ilə ən az süd vermək müddəti on səkkiz ayın hasilidir. 

Rəvayətə görə bir nəfər Peyğəmbərdən ata-ananın haqqından soruşdu, Rəsuli 

əkrəm cavab verdi: “Atanın övladın boynundakı haqqı budur ki, övlad ölənə qədər 

atasına itaət etsin, onun haram və günah istəklərindən başqa (məxluqa itaət Xaliqə 

itaəti üstələləməməlidir), bütün irili xırdalı buyurduqlarını tam yerinə yetirsin. 

Davamında Peyğəmbər buyurdu: “Amma ananın haqqını nəylə ödəmək olar ki, 

onu kim bacarar ki, ... Əgər ömrünün günləri səhranın qum dənəcikləri, ya yağış 



damcıları qədər olsa və bütün ömrünü anaya xidmətdə keçirəsən yenə də bir 

hamiləliyin bir gününün əvəzini verməmiş olarsan. 

Bir şəxs Peyğəmbərə dedi: “Anam qocalıb pis sözlər danışır, bəd əxlaq olub, acı diı 

olub, nə edim?” Peyğəmbər cavab verdi: “O zaman ki, sən ana bətnindəydi o 

əziyyət çəkirdi, sonra körpə idin o sənə baxırdı, yuxusuz qalırdı, rahatlığından 

keçirdi, onda acı olmadı indi qocalıb, lazımsız olub sənə acı gəlir?!” Qarşı tərəf 

dedi: “Mən ağvalideyn deyiləm, iki dəfə anamı çiynimdə Həccə aparmışam”. 

Peyğəmbrə buyurdu: “Elə bilirsən bununla valideynin haqqını ödədin?! Bu ananın 

doğum zamanı bir naləsinin əvəzi deyil”. Həyatın açarı valideynlərimizn əlindədir, 

Əgər sağdırlarsa xidmətlərində olaq və bizi dua etsinlər, əgər dünyadan gediblrəsə 

qırx həftə ardıcıl cümə axşamı günorta azanından cümə günü günorta vaxtı 

araslnda valideynin qəbrində bir surə oxuyub dua edək, mütləq müşkülümüz həll 

olar. 

Hacı İsmayıl Dulabi deyir ki, bazarların lap kasad vaxtında bir nəfərin ticarəti heç 

axsamadı, mənim diqqətimi çəkdi, axır bir gün soruşdum ki, valideynin saqğdılar 

ya dünyadan gediblər, cavab verdi ki, atam bir müddət olar dünyadan gedib mən 

ayda birdəfən artıqda olmasa hər ay qəbrinə gedib onu yad edirəm. Hacı İsmayıl 

Dulabi deyir qorxdum ona söyləyim ki, əgər hər gün getsən var-dövlətin birə on 

artardı, amma dedim birdən məni düz başa düşməz ya özünün zərfiyyəti çatmaz. 

Kərbəla övladının haqqını verən valideynlər və valideynin haqqını ödəyən  

övladların məakanıdır. Xanım Zeynəb övladlarının az yaşlı və döyüş təcrübəsi 

olmadıqları üçün meydana gedə bilməyəcəklərindən ehtiyatlanıb səhərə kimi iki 

övladıı döyüşə hazırlayır, qılınc tutmaq öyrədir. İmam Hüseyn özü şəhadətə 

yetəndən sonra xeymələrinə olacaq hücumu bildiyindən, çöllərə düşəcək övladları 

üçün xeymələrin arxasından, daşları yığır, Əli Əkbəri kimi olğulu düşmənlə 

döyüşə yola salanda ağlayıb dua edir, gah balaca qızını sakitləşdirir, gah qucağında 

oxlanmış körpəsi Əli Əsğərin nəşini anası Rubabə necə qaytaracağının kədərini 

çəkir, gah xəstə oğlu İmam Zeynəl-abidinin qüssəsi yadına düşür. Amma atalar da, 

analar da, övladlar da bu müsibəti ailəlikcə yaşamaqdan qürur duyurlar, çünki 

dəqiq və yəqin bilirlər ki, Allahın haqq yolundadırlar, belə olanda yaşamaqda 

gözəldir, ölməkdə.   

 

 

 

 

 

 



“And olsun on gecəyə!” 

Doqquzuncu gecə: “İtaətin qaydası” 

 

İnsanı ən yaxşı tanıdan dini maarifdir, Allah kəlamları istər səmavi kitablardakı 

ayələr vasitəsilə, istərsə  də hüccətlər yoluyla yəni hədis kimi peyğəmbərlər və 

imamlardan bizə yetişməklə böyük bir maarif, əslində Allah elminə bağlı 

məlumatlar bizə çatır. Bunlar içərisində ən geniş mövzulardan biri də 

insanşünaslıqdır. Həqiqətəndə Allahdan başqa daha yaxşı kim insanı tanıda bilər?! 

İstənilən yaranmışı Yaradanından başqa gözəl və tam tanıyan kim ola bilər ki?! 

Allah bizə insanı fitri olaraq bəzi daxili hisslərlə və fitri idrakla yaratdığını bildirir, 

bunlar sonradan deyil, elə insan yaranışında qoyulan qüvvələrdir. Məsələn 

bunlardan biri axtarış hissidir, insan daim yenilik, bilmədiklərini öyrənmək, 

xəbərdar olmaq xüsusiyyətinə malikdir, bu onun maraq hissindən irəli gəlir. Bu 

xüsusiyyəti düzgün istiqamətləndirənlər hər yerdə Allahın nişanələrini görər, 

amma bu fitri qüvvəni düzgün yönəltməyənlər camaatın eybini görərlər. Digər bir 

fitri xüsusiyyət vasitə ehtiyacıdır, insan bu dünyada daim bütün işləri üçün vasitə 

gözləyir, bu əsl olaraq doğrudur, çünki insanın olan ehtiyacı və hər işi müstəqil 

bacara bilməməsi onu vasitələrdən faydalanmağa sövq edir, məişətdə bu normal 

olsa da mənəviyyatda düzgün qərar verməsə, vasitələri düşgün seçməsə yanlışa 

yönələr. Məsələn bütləri əvvəl Allaha vasitə bilər, sonra bu vasitəni əsl zənn edib 

elə bütə sitayiş edər. Amma bu ehtiyac hissindən doğan vasitələrdən faydanlamq 

xüsusiyyətini düzgün yönəltsə Allaha çatmaq üçün peyğəmbər, imam kimi zəruri 

və həyatı vasitələrdən yapışar. İnsanda olan rahatlığa meyl fitri hissi isə onu 

bağlılıqlara yönəldir. İnsan nəyəsə və ya kiməsə bağlanmasa həyatını davam etdirə 

bilmir. Çünki rahatlanmaq hissini yaşamaq istəyir, bunu da düz yollarla getsə 

həqiqi rahatlığa və ləzzətə çatar, amma yolu düz seçməsə ömrü puç bağlılıqlar və 

müvəqqəti ləzzətlərlə keçər aqibəti xeyrli olmaz. Adətən insan bu fitri idrakları düz 

yönəltmək üçün həmin o düz və doğruya yəqin əldə etməlidir, bu fitri hissləri 

yəqin ilə deyil elə zənnlə dəyərləndirib, harasa yönəldənlər, böyük yanlışlığa düçar 

olurlar və Allahın hidayət üçün fitrətimizdə qoyduğu bu hisslər zəlalətə səbəb ola 

bilir.  Fitrətimizdə olanları düzgün istiqamətləndirmək üçün Allah bizə aşkar 

dəlillərlə din göndərir ki, səmavi kitab və elçiləri vasitəsiylə bizə çatır. Biz də əgər 

yenə də yəqinlə bu dindən yapışsaq faydasını görürürk, əgər yenədə zənn ilə yol 

tutsaq ziyan çəkərik, necə ki Quran zənni elm kimi qəbul etmir və zənn və güman 

ilə haqqı dərk etməyin mümkünsüz olduğunu bildirir. (Nəcm-28) 

Allahın aşkar dəlillərlə bizə çatdırdığı din Ona çatmağın yolları olaraq birinci 

Allah mərkəzli olmağı (tohidi),  Allahın hüccətlərinə bağlı olmağı (nübüvvəti), 

axirəti həyatımızda təsirli bilməyi (məadı) göstərir. Dinin kökləri təkcə və sırf 

etiqad deyil, bu etiqad, inam və əməllə birgə olmalıdır ki, həyatımıza təsir etsin. 



Allaha çatmağın başqa yolu yoxdur, əslində bu göstərilən yol tək yoldur. Bütün 

Qurani Kərim və hədislər bizə xülasə olaraq bunu anladır. Peyğəmbərimiz bir gün 

əyləşmişdi və əlindəki çubuqla torpağın üzərində xətlər çəkdi, bu xətlərdən birini 

düz – şaquli (vertikal) digərlərin müxtəlif istiqamətlərə çəkdi. Sonra şaquli xətti 

göstərərək buyurdu: “Allaha aparan təkcə bir düz yol var, qalanları batildir”. Digər 

bir hədisində: “Məndən sonra ümmətim 73 firqəyə bölünəcək və cəmi bir firqə 

nicat tapacaq (yəni düz yolla gedəcək)” buyurur. Peyğəmbər demədi ki, bu 

firqələrə və təriqətlərə qoşulmayanlar, heç bir firqəni qəbul etməyib özünü 

“müsəlman” adlandıranlar haqq yoldadır. Çünki həqiqi İslam bu firtqələrin biridir 

ki, məzhəb şəklində amma İslamın özü olaraq yaşayır. Başqa bir məşhur hədisdə 

İmam Rza İslam Peyğəmbərindən olan bir Qüdsi hədisi söyləyir: “Allah təala 

buyurur: “La ilahə illəllah” kəlməsi mənim qalamdır, bu qalaya daxil olan 

əzabımdan amanda qalar”. Nişaburdan Mərvə gedərkən yol üstü toplaşanlara və 

birgə yol-yoldaşı olanlara elə ayaqüstü söylədiyi bu hədisi İmam Rza gəcavəsinə 

minərək yola düşəndə belə izah edir: “Əlbəttə bunun da şərti var və mən həmin 

şərtlərdən biriyəm”. Yəni Allahın qalasına daxil olmaqla ilahi əzabdan amanda 

qalmağın şərti Allahın hüccətlərinə olan bağlılıqdır. Allah bu varlıq aləmində 

mələklər və hüccətləri vasitəsiylə davam verir bu aləmin əvvəlindən bu varlıq 

aləminin sonuna qədər. Bunlar yaranış aləminin dirçəlişinə səbəb olan varlıqlardır 

və onlara itaətlə insan mənəvi olaraq Allaha tərəf yüksəlir, çünki bunlar Allahın 

bizim üçün müəyyən etdiyi varlıqlar, Allaha aparan yoldurlar. 

Hədislərdə Şeytanın Adəmə səcdə etməməsi ayələrinin izahında rəvayət olunur ki, 

Şeytan Allaha dedi: “İlahi mən sənə uzun illər tək və birbaşa ibadət etmişəm, Sən 

məni Adəmə səcdə etmək əmrindən azad et, mən sənə elə ibadət edib ki,  heç kəs 

Sənə elə ibadət etməyib. Mən vasitəsiz, bir başa Sənə ibadət etmək istəyirəm”. 

Allah buyurdu: “Mənim sənin ibadətinə ehtiyacım yoxdur, sənin öz bildiyin yolla 

ibadət etmənin də sənə bir faydası yoxdur. Sən gərək mən göstərdiyim yolla mənə 

ibadət edəsən, bu da mənim yaratdığıma itaətdən keçir.” Şeytan bunu etmədi və 

cəhənnəmlik və lənətlik oldu. Allahın buyurduğu kəslərə ibadət və itaət etmək 

Tohiddir çünki Allahın əmridir və Onun əmriylə həmin kəslərə itaət Allaha 

itaətdir. Qurani Kərimdə Allah dəfələrlə Özünə itaətlə Peyğəmbərə itaəti yanaşı 

gətirib, çünki Peyğəmbərə itaət Allaha itətin eynidir, Alahın əmriylədir, bu Tohidin 

eynidir. Şirk o vaxt olur ki, insanlar Allahın sözündən çıxıb, onun əmr etmədiyi 

varlığa itaət etsin. Allahın tanıtdırdığı kəslərə də Allahın əmriylə Onun hüccəti 

olaraq itaət edilir. əgər onlara da Allahın göstərdiyindən artıq məqam qail olsaq o 

da günahdır, Allahdan başqa kimsəni tanrı bilmək və ya itaət etmək şirkdir. Bunları 

da bizə Allah hüccətləri vasitəsiylə çatdırıb. Allah Adəmə səcdə, Peyğəmbərlərinə 

itaət, Peyğəmbərimizin açıqladığı imamət mövzusunda itaət yalnız Tohiddir, çünki 

Allahın əmriylədir. İnsan Allahın sözünə qulaq asanda, həyatını Onun kəlamlarıyla 

sürəndə Tohiddə olur və müvəhhid sayılır, hətta əgər günah edirsə insan, Allahın 

sözündən çıxır demək Tohiddən çıxır, tövbə insanı yenidən Tohidə qaytarır. 



Nəcəfdə Ustad Seyyid Qaziyə çox ehtiram göstərən Qasim adlı bir dindən  uzaq 

tanıdığı varmış, o şəxs Seyyidə çox hörmət edərdi, amma ibadət əhli deyildi, bir 

gün Seyyid Qazi Təbatəbai ondan bu gecə oyanıb iki rükət namaz qılmasını istəyir 

o Əllamənin sözünü yerə salmır, gecə ilk namazını qılmağa durur və o gecə onun 

sanki Qədr gecəsi olur və Allahla razi niyaz edir: “İlahi, bu vaxt bütün saleh 

bəndələrin sənə ibadətə durur, mən isə bir ömür bu vaxtlar yatmışam ... ” sonradan 

özü nəql edir ki, bu ağlına gələn söz onu çox uzaqlara aprır, tövbə edir və Allahın 

yoluna dönür, deyilənə görə saleh bəndələrdən və Qazi Təbatəbainin yetişdirdiyi 

xas tələbələrindən olur, çünki yolu Əllamə Qazidən öyrənir və o da Allahın 

hüccətləriylə yol gedənlərin fövqündə dururdu ki, həmyerlimiz Əllamə Təbatəbai 

Təbrizi də Seyyid Qazininonun xas tələbələrindən olub. Allah hüccətlərinin 

yoluyla gedən alimə itaət onu Allah yolunu tutmağa sövq edir. 

Gerçək budur ki, biz Allah yolunu, Qurani Kərimi, günahları və savabları, ölümü 

və ondan sonrakı həyatı, ümumiyyətlə axirəti, əxlaqı, etiqadımızı, şəriətimizi 

Allahın hüccətləri vasitəsiylə öyrənirik. Bunun ikinci başqa yolu yoxdur, Tohidi 

də, Qurani Kərimi bizə onlar çatdırır, çünki Allahla bəndə arasında vasitə onlardır, 

Allah yolu olan dini də onlar bizə çatdırır. Biz onlardan uzaq olsaq heç bir dini 

məlumat əldə edə bilmərik. Allah onları özüylə bəndələri arasında bir lütf olaraq 

vasitə qərar verib. Başqa sözlə desək ümumiyyətlə onlarsız Allahı tanımaq, Ona 

itaət etmək və Ona çatma mümkün deyil. Bəndələr, Allahı da, Onun kitabını da, 

hüccətlərini də  Allahın elçiləri, peyğəmbərləri, hüccətləri yolu ilə tanıyır, burda 

hansı vasitələrin inkarından söhbət gedə bilər?! Dərk etmək istəyənlər və bu 

mövzuda haqqa çatmaq istəyənlər üçün təkcə Nisa surəsinin 58-ci ayəsi kifayət 

edir: “Ey iman gətirənlər! Allaha itaət edin, Peyğəmbərə və özünüzdən olan əmr 

sahiblərinə (ulul-əmrlərə) itaət edin!” 

Allahın hüccətlərinə itaətin zirvəsi Aşura günü Kərbəlada fəth olundu, bununla da 

Tohid etiqadında olanların yolu bir daha təsdiq olundu. Dinin əsası olan tohid, 

nübüvvət, məad bir insanın həyatında nə qədər təsirli ola bilərsə bunu görmək üçün 

İmam Hüseyn və təfədarlarının Aşura günü, Kərbəla çölündəki şəhadətləri və 

bütövlükdəki keçdiyi yola nəzər etmək kifayət edir.  

Məsələn, Hürr bin Yəzid Riyahi min nəfərlə İmam Hüseynin Kufəyə girişinin 

qarşısını alır, nə Məkkəyə qayıtmağa fürsət verir, nə qeyd olunan kimi Kufəyə 

girişə izn verir, təkcə Kərbəlaya aparan yolu  açıq qoyur və İmamı yalnız 

Kərbəlaya aparan yolla getməyə məcbur edir, bu Kərbəla müsibətinin başlanğıcı 

idi. Amma bir neçə gün sonra, Aşura günü İmam Hüseynə tərəf qayıdır, haqqı 

tapır, tövbə  edir və şəhadətə yetir. Bu əhvalat genişdir, amma çox qısa onu qeyd 

edək ki, o qanlı cinayətin başlanmasına rolu olan şəxsin hansı səbəbdən dönməsi 

və tövbə etməsi çox maraqlıdır. Səbəb kimi isə düşmən olsalarda belə 

Peyğəmbərin nəvəsinə, Fatimə və Əli övladına, İmam Hüseynə olan ehtiramı 

göstərilir. O Kərbəlaya çatana qədər qoşunuyla birgə namazlarda İmam Hüseynə 



iqtida edir, Fatimeyi Zəhranın uca mənəvi məqamını yad edir, Allah hüccətlərinə, 

Peyğəmbər ailəsinə ehtiram onu sonda haqqı tanımağa yönəldir. Çünki onları 

tanımaqla insan Allahı tam tanıya bilir və ömrünün sonu da olmuş olsa haqqı qəbul 

edir, məqama çatır. Allahın hüccətləri əsasdırlar, çünki biz o dinin o  biri əsaslarını 

da onlarla tanıyırıq. 

Arif kamil Cəfər Ağa Müctəhidi Təbrizi böyük irfan yolunu məhz İmam Hüseynə 

ehtiramla çatdığını qeyd edirdi, hətta bu yolda kim hər nə qədər ucalmışsa bu yolla 

ucalmışdır qənaətindəydi, çünki Allaha gedən yol bunların vasitəsiylədir. Biz 

Allahın hüccətlərinə itaətin və bu Allah yolunun necə gerçəkdə insanı mənəvi 

zirvəyə ucaaltdığını Kərbəlada görürük, Əbəlfəzl Abbas qardaş da olsa, Zeynəb 

bacı da olsa İmam Hüseynə bir Allahın Hüccəti olduğu üçün itaət edirlər çünki bu 

Tohiddir, Allaha itaət yoludur. Peyğəmbərimizin qızı Fatimə Zəhra özü on dörd 

məsumdan ilduğu halda həyat yoldaşı İmam Əliyə  hər dəfə “Əmirul-muminin” 

deyə müraciət edir və bununla da Allahın hüccətinin məqamını göstərir. 

İmam Hüseynin Kərbəlada ilk zəvvarları Cabir bin Əbdullah Ənsari və Ətiyyə bin 

Səəd Ovfinin ziyarət hadisəsi və Cabirin Həzrəti Zeynəbin gəldiyi eşidəndə İmam 

Hüseynlə vidlaşması və qeyd etdiyi xüsusi sözlər yaddaşlardadır. O, Peyğəmbərin 

ən uzun ömürlü əshablarından olmuşdur, İmam Hüseynin Kərbəladakı ilk zəvvarı 

sayılır və bu ziyarətə İmam Əlinin əshabı Ətiyyə Ovfi ilə gəlir, daha doğrusu onun 

köməyi ilə ilk Ərbəin günündə yetişir, çünki öz gözləri artıq qocalıqdan kor 

olmuşdu. İmam Hüseynin qəbrində uzun-uzadı ağlayır, göz yaşı tökür hətta neçə 

dəfə özündən gedir. Bütün bunları nəql edən Ətiyyə bildirir ki, biz orda olanda 

artıq Şamdan Mədinəyə qayıtmaq üçün yola çıxan İmam Hüseyn karvanı da 

Kərbəlaya Şəhidlərlə vida ziyarətinə gəlib çatır və ilk olaraq Xanım Zeynəb tələsik 

İmam Hüseynin qəbrinə tərəf hərəkət edir. Bu xəbəri Cabirə verəndə o artıq 

gözlərinin yaşını silir, ayağa durur, İmam Hüseyn və Kərbəla şəhidlərinə salam 

verir və bir cümlə ilə həm öz göz yaşı axıtmağının, həm də bütövlükdə İmam 

Hüseynə  göz yaşı tökməyin fəlsəfəsini açıqlayır: “Salam olsun sənə ey Allah 

peyğəmbərlərinin elminin varisi!” Əslində bu kəlam Allah hüccətlərinə, yuxarıda 

qeyd olunan ayənin izahına, Peyğəmbər və Əhlibeytinə itaətin Allaha itaət 

olduğuna və Tohid yolu olduğuna bir misaldır. Yəni Allaha və Onun hüccətlərinə 

ona görə itaət olunur ki, onlar Allah elminin daşıyıcılarıdırlar, Peyğəmbərlər, qeyb 

elminin alimi, imamlar o elmi peyğəmbərlərdən irs aparanlardır.  Məhz bu 

səbəbdən onlara itaət olunur, çünki ilahi maarifi bunlar insanlara çatdırır və bu 

missiyanı həyata keçirməyi Allah onlara tapşırıb, bu tohiddir və tək olan Allaha 

itaətin qaydasıdır, elə buna görə də əvvəldə qeyd etdiymiz kimi Allah şeytana öz 

bildiyi kimi, itaət etməyə icazı vermir və ilahi itaətin yolunun Allahın hüccətinə 

itaətdən keçdiyini bildirir, onu isə əbədi cəzalandırır. İmam Hüseyn Əzadaları da 

Allahın hüccətinə əza saxlamaqla bu ilahi itaət yolunun davamçıları olduğunu bir 

daha elan edir və şeytan yolu tutan Yezid, Bin Ziyad, Ömər Səədlərdən 

olmadıqlarını bəyan edirlər. 



“And olsun on gecəyə!” 

Onuncu gecə -  “Allahın hüccətləri” 

 

Tohidin şərti Allahın  hüccətləri ilə tamamlanır, təkallahlıq və ölümdən sonrakı 

həyat bu mənaları bizə çatdıran ilahi şəxslərlərə tamlaşır. Onların xüsusiyyətləri, 

ömürləri boyui günahdan tam uzaq olmaları, möcüzəyə sahib qüvvələrinin olması 

və sair bu kimi məsələlər kəlam kitablarında qeyd olunub. Yaranış, Tanrı, ilahi yol 

və sair Allah kəlamları bizə onların vasitəsiylə çatır. Əgər Allah bizimlə vasitələr 

yoluyla danışırsa, biz də elə o cür onunla danışmalıyıq, onlar mütləq olmalıdır. 

Quranda buyurur ki,  günahkarlar deyərlər: “İlahi niyə bizə elşi göndərmədin ki, 

Sənin ayələrindən itaət edib biz də mömin olaq.” (Qəsəs - 48) Yəni Allah elçilər 

göndərməsəydi belə deyərdilər, odur ki, Allahın hüccətləri Tohidin şərtidir və 

mütləq olmalıdır, Allah öz sözlərini bəndələrinə şəriət qaydaları olaraq hüccətləri 

vasitəsiylə göndərir. Tohid tam şəraitlə olmasa, yəni hüccətlərsiz  olsa insan dindən 

və təktanrılıqdan çıxar. Biri İmam Rzadan “Allah insanları ilahi fitrətlə yaratdı” 

(Rum-30) ayəsinin mənası nədir” deyə soruşur. İmam buyurur: “İlahi fitrət – la 

ilahə İlləllah, Muhəmmədun Rəsulullah, Əliyyun Vəliyyullahdır, Tohid bura 

qədərdir”. Alimlərin  izahıyla dində ilahi hüccətlərin rolu gəmidə kompas 

misalındadır. Gəmi nə qədər böyük və müasir olsa da əgər kompassız yola şıxsa 

mütləq azacaq. İnsanda belədir, hər nə qədər ibadət etsə, Quran oxusa, dindarlıq 

etsə də əgər Allahın hüccətlərini tanımasa faydası yoxdur.  Buna görə də Allah 

düşmənləri daim bu məsələdə fitnə və ixtilaf yaratmaqla məşğul olublar ki, 

insanları  ilahi hüccətlərdən,  əslində isə elə doğru yoldan uzaqlaşdırsınlar. 

Bir gün Kubeyl bin Ziyad İmam Əli ilə yol gedirdi və evlərin birindən gözəl 

oxunan Quran səsi gəldi və Kumeyl bir anlıq o səsə valeh oldu, İmam Əli onu bu 

heyranlıqdan ayırıb buyurdu: “Bu səs səni yanıltmasın,  bu gözəl avazın sahibi 

cəhənəm əhlidir”. Kumeyl heyrətlə bu sözü qarşıladı. Sonradan Nehrəvan 

savaşında  öldürülən xəvaricin meyyitləri arasından keçəndə İmam Əli Kumeylə 

bir meyyit göstərdi və dedi ki, bu həmin o gözəl Quran oxuyandı. 

Şeytan xəyali və ya simvolik bir varlıq deyil,  o gerçəkdir və öz cinnilərdən – 

nəslindən olan qoşunları, həmçinin öz xidmətçilərinə çevirdiyi insanlardan olan 

ordusuyla bəşəriyyəti yolundan azdırmaq istəyir və vəsvəsə edir, yollarından ən 

əsası isə fitnə yaratmaqdır. Fitnə yəni haqq ilə batilin yerini dəyişdirərək təqdim 

etmək. Bu insanları yoldan azdırmaq üçün ən mühüm bir vasitədir və əsasən də din 

əhlini bu yolla yoldan azdırmaq asandır nəinki aşkar günha sövq etməklə. 

Çünki din əhli özünü haqq yolda bilir və batili ona haqq kimi qəbul etdirəndə o 

inamla batil yolda yürüyür, haqqda olduğunu zənn edərərk. Fitnənin qurucuları və 

təşkilatçıları təkəbbürlü, özünü digərlərindən üstün bilən uca məqam iddiasında 



olanlar olur. Onlar fitnənin görünməyən tərəfidirlər, məsələn Əbu Cəhl, Əbu 

Süfyan, Əbu Ləhəb, Əmr As, Müaviyə İslam tarixinin ilkin fitnəkarları olublar. 

Fitnənin yaradanından fərqli olaraq icraçıları dünya pərəst insanlar olur ki, fitnənin 

qurucuları onları dünya malı ilə aldadıb bu planı həyata keçirməyə sövq edirlər. 

Məsələn Zübeyr, Təlhə, Ömər Səəd, Şəbəs bin Rəbi belə şəxslərdən idi. Onlar 

dünya malının müqabilində haqqa batil, batilə də haqq deməyə hazır olub, 

fitnələrin icraçısı olurdular. Fitnələrin təbliğatçıları da olur, onlar nə fitnələri 

planlayanlar, nə də icra edənlərdir, onlar fitnələri car çəkib insanlara çatdırıb 

təbliğatını aparanlardırlar. Belələri nə uca məqam istərlər, nə də dünya malı, 

sadəcə cahillik və agahsızlıqdan, heçnəyi araşdırmadan kor-koranə haqqa batil və 

batilə isə haqq deyərlər. Əbu Musa Əşəri, Xacə Rəbi, ya Şureyh belələrindən idi. 

Beləliklə də fitnələr yaranır, icra olunur və təbliğ edilir. Fitnənin bütün bu üzvləri 

hamı haqqı və batili tanıyır, sadəcə birincilər ucalıq istəyinə, ikincilər dünya malı 

sevdasına, üçüncülər isə cahilliyin qurbanına çevrilirlər və bildikləri haqqı batil 

kimi göstərirlər, bu işdə hətta şeytanla, kafirlə, mürtəddlə də həmkarlıq edirlər. 

Quran Bəqərə surəsi 42 ci ayədə belələrinə buyurur: “Haqqa batil donu 

geydirməyin və bilə-bilə haqqı gizlətməyin”. 

Fitnələr isə müxtəlif yollarla həyata keçirilir, onların planlarından biri həddən artıq 

çox maddiyyat sərf etməklə haqla batilin yerin dəyişərək çağqınlıq yaratmaqdır. 

Qurani Kərim bu barədə belə buyurur: “Öz mallarını insanları Allahın yolundan 

saxlamaq üçün xərcləyirlər” (Ənfal - 36). Elə Qurani Kərimdə də adı çəkilən 

“Zirar” məscidi əslində kafir və münafiqlərin pulu və vasitəsiylə “Qüba” 

məscidinin – İslamda tikilən ilk məscidin müqabilində məhz fitnə yaratmaq üçün 

tikilmişdi. O qədər xərc qoyduqları məscidi Allahın əmriylə Peyğəmbəri Əkrəm 

elə məhz buna görə sökdü. Səmurət bin Cündəb adı İslam tarixində neçə dəfə 

hallanır. O Peyğəmbərin əshabı olduğu halda sözündən çıxır, ikinci xəlifənin 

zamanı gizlincə şərab satmaqla məşğul olur, ömrünün sonlarında Müaviyəyə 

sığınır və Müaviyə 400 000 dirhəm müqabilində ona İmam Əli haqqında nazil olan 

ayənin Əbdür-rəhman bin Mülcəm haqqında nazil olması rəvayətini qondarmağı 

həvalə edir və o bunu həyata keçirir. Bir halda ki o ayə həm tarix, həm hədis və 

həm də elə Qurani Kərimin baxımından İmam Əlinin fəzilətinə işarə edir. Bu 

“ləylətül-məbit” kimi tanınan Bəqərə surəsinin 207-ci ayəsidir ki, İslam 

Peyğəmbərinin yatağında terror etmək istədikləri gecə Əli onun yatağında yatır və 

bu fədakarlığ haqqında ayə nazil olur – “İnsanlardan eləsi də var ki, Allahın 

razılığı üçün öz canından keçir (hicrət gecəsi Peyğəmbəri Əkrəmin yatağında 

yatmış Əli əleyhissalam kimi Allah yolunda canını fəda edir). Allah bəndələrə 

qarşı çox şəfqətli və mehribandır.” Belə dünya mali müqabilində Quran ayələrinə 

və ümumiyyətlə yalan hədis söyləyən bir neçə nəfər olub ki, onlardan  Əbu 

Hureyrə və Kəbul-Əhbarı misal çəkmək olar. Hədislərin barəsində söhbət açanda 

xəlifə Məmunun da adı xüsusi hallanır, o, tərcümə hərəkatını məhz hədislərin 



qarşısının alınması üçün başlatsa da nəticə ala bilməmişdi, əslində o kitablar 

məsumların kəlamlarının əzəmətinə xidmət etmişdi. 

İslam düşmənlərinin fitnələrindən biri də möminləri günaha salmaq üçün fəsad və 

əxlaqsızlığın yayılmasıdır, onlar bilərəkdən möminlərin ətrafında pozğun mühitlər 

yaradırlar ki, möminlərin imanlarına təsir eləsin. Nəzr bin Haris İslam 

peyğəmbərinin qohumu, ən qatı din düşmənlərindən idi. O yuxarıda qeyd etdiyimiz 

“Ləylətül məbit”də Peyğəmbəri terror hadisəsinin təşkilatçılarından biri olub, 

bütpərəstlərin dastanlarını yayaraq Peyğəmbərin kəlamlarını inkar etməklə məşğul 

olurdu. İslam əleyhinə olan digər bir məşğuliyyəti rəqqasələr, müğənnilər, pozğun 

qadınları toplayıb  möminlərin yığışdığı yerlərdə eyş-işrət məclisi təşkil edərdi. 

Qurani Kərimin Loğman surəsinin 6-ci ayəsi onun haqqındadır: “İnsanlar arasında 

elələri vardır ki, cahilliyi üzündən (insanları) Allah yolundan azdırmaq və 

məsxərəyə qoymaq üçün boş və mənasız sözləri (insanı təbii halətdən çıxaran 

fəsadlı, haram mahnılar, pozğun şerlər və söhbətləri, böhtan və qeybəti, fəsad 

törədici əfsanələr və s. kimi sözləri) satın alar. Onların rüsvayedici bir əzabı 

olacaqdır.” 

Belə insanlar hər zaman oldu və hətta xilafətə də gəldi, məsələn Yezid bin Müviyə 

məhz belələrindən idi, onun cinayəti daha ağır idi, çünki Yezid din adı daşıdığı 

halda bu işlərə öz sarayında icazı verir və valiliklər bu işdə ondan təbəiyyət 

edirdilər və hətta ölən meymununa belə yas saxlayıb,  matəm tutdururdu. İmam 

Hüseyn hərəkatı dönəmində bunu kifayət qədər öz kəlamlarında insanlara 

çatdıraraq Yezidin iç üzünü açdı. Sonrakı xəlifələr zamanında da belə hallar 

müşahidə olunurdu, amma İmam Hüseyn hərəkatından sonra artıq xilafət öz 

əvvəlki mənəvi önəmini itirmiş, yalnız bir ölkəni idarə edən səltənət kimi qalmışdı. 

Başqa bir fitnə isə qorxu mühiti yaratmaq ilə olur, bu İslam düşmənlərinin çox 

uğurlu nəticə ala bildikləri fitnə yoludur. İslam dini insanları günahlarına cəza 

verəcəyinə görə yalnız Allahdan qorxmağa və Ondan başqa kimsədən qorxmamağa 

çağırdığı bir halda, digər qorxulardan qurtulmaq üçün yalnız Allaha etimad 

göstərməyə və Ona təvəkkül etməyə, ən qüdrətli varlıq olan Yaradana arxayın 

olmağa və səy etməklə işlərini insanı qorumaq sifətinə sahib olan Tanrıya həvalə 

etməyə dəvət etdiyi bir halda çox təəssüf ki, bu qorxu fitnəsinə aldanan 

müsəlmanlar az olmurdu. Hələ İslamın ilk illərində Əbu Süfyanın fitnəsi ilə Ühüd 

döyüşündə qəlblərində qorxuya yer verən ümmət məğlubiyyətlə üzləşdi. Bundan 

xəbərdar olan Əbu Süfyan qərara aldı ki, artıq qorxuya düşmüş müsəlmanlara 

ikinci döyüşlə elə yerindəcə məhv etsin və bununlada tamamilə İslama son versin. 

Peyğəmbəri Əkrəm bu xəbəri eşitcək yalnız Ühüddə iştirak edənlərdən ibarət – 

qorxuya məğlum olanlardan bir ordu yaratdı çünki yalnız bu yolla qorxunu onların 

canından çıxarmaq olardı. Peyğəmbər orduya xitab etdi, ilahi kəlamları izah 

buyurdu, “həsbunəllah və niməl-vəkil şüarıyla” döyüşə hazır oldular. Əbu Süfyan 

müsəlmanların bu yeni ruhi halından xəbərdar olub geri çəkildi və Məkkəyə 



döndü. Tarixdə “Həmraül-əsəd” adlanan bu savaş Ühüd məğlubiyyətindən sonra 

döyüşsüz olaraq müsəlmanların qalıb gəldiyi savaş adlanır, çünki düşmən döyüş 

meydanından qaçıb, geri çəkildi. Bu nəticəyə isə Peyğəmbərin o qorxu fitnəsinə 

ordusunu hazır etməsiylə gəlindi. Əbu Süfyan isə geri dönüb bütün gücləri 

“Əhzab” (“Xəndək”) müharibəsinə hazırladı. 

Sonralar İslam düşmənləri bu fitnədən çox istifadə edirdilər. Əbu Süfyanın  oğlu 

Müaviyə, Əmr As, Yezid, Bin Ziyad bu yola əl atdılar və uğur da qazandılar. 

Kərbəla hadisəsi ərəfəsində kufəlilərin geri çəkilib, İmam Hüseyni dəstəkləməkdən 

imtina etmələrinə də səbəb elə bu qorxu fitnəsi olmuşdu. Bin Ziyad Şam 

ordusunun yolda olduğu xəbərini Kufəyə çatandan yaymağa başladı, Müslümin 

qiyamında bunu geniş istifadə etdi və kufəlilərin bu qiyamdan əl çəkib Müslimi, 

əslində isə İmam Hüseyni tək qoymalarına səbəb oldu. Müslüm 8000 nəfərlə 

Kufədə Bin Ziyadın əleyhinə qiyama başladı, bir gün ərzində Kufənin hökumət 

sarayına mühasirəyə aldı, tam şəhərə hakim idi, Məğrib namazını qilib qurtarandan 

sonra arxa səflərdə 30 nəfər qalmışdı, İşa namzından sonra cəkkiz nəfər, namazı 

bitirib məsciddən çıxanda isə artıq tək idi. Şam  ordusunun yaxınlaşmasını zənn 

edib qorxanlar, Bin Ziyadın qorxu fitnəsinə qurban getmişdilər.  

Fitnə yollarından biri də var idi və bu insanların zehnlərinə şübhə toxumu səpmək 

idi, Qurana, onun ayələrində buyurulanlara, nübüvvət və məad məsələlərinə, 

hədislərin mənalarına, etiqadi məsələlərə şübhə icad etməkdi. Elə İslamın ilk 

günlərindən gah Peyğəmbəri məsxərə edirdilər, gah məcnun deyirdilər, gah da 

sehrbaz, əslində bütün bunlar onun dediklərinə və ilahi kəlamlarına şək yaratmaq, 

inamsızlıq formalaşdırmaq üçün idi.  Hətta Peyğəmbərin övladlığa götürdüyü 

oğulluğu ilə bağlı böyük bir dedi-qodu yaratmışdılar ki, Quran ayəsi ona cavab 

olaraq gəldi. 

Raşidi xəlifələrindən sonra bu məsələ daha da vüsət aldı, Peyğəmbər dünyasını 

dəyişməklə vəhy qapısı bağlandı, əshabda qocalıb dünyadan getdi və bu şək şübhə 

yaradanların əlinə böyük fürsət verdi. Məsələn belə fürsətdən öz xeyrinə 

yararlananlardan biri də hələ Şamda vali olarkən Müaviyə oldu. O cəbriyə və 

ircaiyə ideoloji cərəyanlarını ortaya atmaqla özünün və tərfdarlarının cinayətlərini 

ört-basdır etmək fikrindəydi. Daha dəqiq əmr edənlər cəbriyə - yəni biz zülm 

etmirik, nə baş verirsə Allah edir deməklə öz cinayətlərini Allahın boynuna 

qoyurdular, onların zülm əmrlərini icra edənlər isə həddən artıq ümidlə yaşayıb, 

axirət əzabını  unudurdular və “Allah bağışlayar” deyə işlətdikləri günaha görə 

özlərini təsəlli edirdilər. Əslində bu Müaviyənin bir hiyləsi idi, ki təbəələri onun 

zülmlərini icra etməkdən imtina etməsinlər. 

Bu ideoloji cərəyanların izi Kərbəlaya qədər gəlib çıxdı, orada Yezid, Bin Ziyad 

İmam Hüseyn müsibətini özlərinin deyil Allahın etdiyini deyirdilər. Ömər Səədlər, 

Şəbəs bin Rəbilər Allah günahımızdan keçər, qurban kəsərik, Həccə gedrik deyib 

günah edirdilər. Aşurada, o  bəşər tarixinin ən qanlı olayını törədənlər özlərini bu 



yolla kənara şəkmək istəsələr də gerçək göz qabağındadır və əsl qatil və Allah 

düşmənləri bəllidir. Onlar  fitnə, ixtilaf, düşmənçilik yaradarlar, Allah isə öz 

hüccətlərini yaşadar, haqq yolunu elə həmin hiylələrə çarə qılıb, dəf etməklə 

qoruyar. Vəssalamu əleykum və rəhmətullahi və bərəkatuhu. 

 

 

Qurani Kərim, məsumlardan hədislər 

